
ᑲᑎᒪᔩᑦ ᑲᑎᒪᓂᖏᑦ #02  

ᔮᓐᓄᐊᕆ 22, 2019 

ᒪᑉᐱᒐᖅ 1−ᖓ 13−ᓂᑦ 

ᓯᑎᒃᑯᑦ ᐃᖃᓗᐃᑦ  

ᑲᑎᒪᔩᑦ ᑲᑎᒪᓂᖏᑦ #02 

ᔮᓐᓄᐊᕆ 22, 2019 at 6-ᒥ ᐅᓐᓄᒃᑯᑦ 

ᑲᑎᒪᔩᑦ ᑲᑎᒪᕕᖓ 

ᐅᐸᔅᓯᒪᔪᑦ ᑲᑎᒪᔩᑦ 

ᒪᐃᔭᐅᑉ ᑐᖏᓕᖓ ᕉᒪᐃᓐ ᓯᑏᕙᓐᓴᓐ, ᐃᔅᓯᕙᐅᑕᖅ 

ᑲᑎᒪᔨ ᑯᓘᓚ ᒪᑦᓴᔭ  

ᑲᑎᒪᔨ ᔭᐃᓴᓐ ᕉᓴᓐ 

ᑲᑎᒪᔨ ᓄᐊ ᐸᐸᑦᓯ 

ᑲᑎᒪᔨ ᑲᐃᔪ ᓴᐳᑦ 

ᐅᐸᔅᓯᒪᓐᖏᑦᑐᑦ 

ᒪᐃᔭᐅᑉ ᒫᑕᓖ ᕋᑦᐳᓐ  

ᑲᑎᒪᔨ ᔪᐊᓇᓯ ᐊᑯᒪᓕᒃ 

ᑲᑎᒪᔨ ᓴᐃᒪᓐ ᓇᑖᖅ 

ᐃᖅᑲᓇᐃᔭᖅᑎᓂᑦ ᐅᐸᔅᓯᒪᔪᑦ 

ᐊᐃᒥ ᐃᐅᔫᔅᒪ, ᐃᖅᑲᓇᐃᔭᖅᑎᓄ ᓯᕗᓕᖅᑎᐅᑲᐃᓐᓇᖅᑐᖅ 

ᓯᐅᕆ ᕋᐅ, ᑮᓇᐅᔭᓕᕆᓂᕐᒧᑦ ᐱᓕᕆᔨᒻᒪᕆᒃ 

ᐋᓐᑐᕆᐊ ᓯᐱᑦᓱ, ᑐᓴᐅᒪᖃᑦᑕᐅᑎᓕᕆᔨᓄᑦ ᐊᖏᔪᖅᑳᖅ 

ᓯᑎᐸᓂ ᑲᓛᒃ, ᐱᓐᖑᐊᖅᑐᓕᕆᓂᕐᒧᑦ ᐱᔨᑦᑎᕋᖅᑏᑦ ᐊᖏᔪᖅᑳᖓ 

ᔩᓂ ᐄᓯᒪᐃᓕ, ᐊᖏᔪᖅᑳᖅ ᑐᓵᔨᓄᑦ/ᑐᑭᒧᐊᑦᑎᓄᑦ 

ᐊᓚ ᓚᕕᓐ, ᑮᓇᐅᔭᖅᑐᕈᑎᔅᓴᓄᑦ ᖃᐅᔨᓴᖅᑎ 

ᑖᒥ ᐅᓐᔅ-ᑐᐃᕋᓐ, ᓯᕗᓕᖅᑏᑦ ᐃᑲᔪᖅᑎᖓ 

 

ᑐᔅᓯᐊᕐᓂᖅ 

 

ᑲᑎᒪᔨ ᐸᐸᑦᓯ ᒪᑐᐃᖅᓯᔪᖅ ᑐᔅᓯᐊᕐᓂᒃᑯᑦ 6:07−ᒥ ᐅᓐᓄᒃᑯᑦ 

 

ᐊᖏᖅᑎᑕᐅᓂᖏᑦ 

 

ᐱᑕᖃᓐᖏᑦᑐᖅ 

 

ᑎᒍᔭᐅᓂᖏᑦ ᑲᑎᒪᔾᔪᑎᔅᓴᐃᑦ 

 

ᐱᖁᔨᕗᖔᕈᑎ #19-14 

 

ᐱᒋᐊᖅᑎᑦᑎᔪᖅ: ᑲᑎᒪᔨ ᓴᐳᑦ           

ᐊᐃᑉᐲᔪᖅ: ᑲᑎᒪᔨ ᕉᓴᓐ             

 

ᐊᖏᖅᑕᐅᓂᖏᑦ ᑲᑎᒪᔾᔪᑎᔅᓴᐃᑦ ᑕᐃᒫᒃ ᓴᖅᑭᖅᑕᐅᒻᒪᑕ. 

 

ᐃᓘᓐᓇᖏᓐᓄᑦ ᓈᒻᒪᒋᔭᖅ ᑲᔪᓯᔪᖅ 

ᒪᐃᔭᐅᑉ ᑐᖏᓕᖓ ᓯᑏᕙᓐᓴᓐ ᓇᓗᓇᐃᖅᓯᓚᐅᖅᑐᖅ ᑭᓇᐅᓂᖓᓂ ᓄᑖᖅ ᐃᖅᑲᓇᐃᔭᖅᑎ. ᐊᓚ ᓚᕕᓐ 

ᐊᒻᒪᓗ ᑮᓇᐅᔭᓕᕆᕕᒻᒥ ᐃᖅᑲᓇᐃᔭᕐᓂᐊᖅᑐᓂ ᑮᓇᐅᖅᑐᕈᑎᔅᓴᓕᕆᓂᕐᒥᑦ ᖃᐅᔨᓴᖅᑎᐅᓗᓂ.   



ᑲᑎᒪᔩᑦ ᑲᑎᒪᓂᖏᑦ #02  

ᔮᓐᓄᐊᕆ 22, 2019 

ᒪᑉᐱᒐᖅ 2−ᖓ 13−ᓂᑦ 

1. ᑲᑎᒪᔾᔪᑎᒥᓃᑦ 

 

a) ᐊᐅᓚᐅᓯᕆᔨᒃᑯᑦ ᓴᓇᔪᓕᕆᔨᒃᑯᓪᓗ ᑲᑎᒪᔨᕋᓛᖏᑦ #07 -  ᓅᕖᑉᐱᕆ 5, 2018 

 

ᐱᖁᔨᕗᖔᕈᑎ #19-15 

 

ᐱᒋᐊᖅᑎᑦᑎᔪᖅ: ᑲᑎᒪᔨ ᓴᐳᑦ           

ᐊᐃᑉᐲᔪᖅ: ᑲᑎᒪᔨ ᕉᓴᓐ             

  

ᐊᐅᓚᐅᓯᕆᔨᒃᑯᑦ ᓴᓇᔪᓕᕆᔨᒃᑯᓪᓗ ᑲᑎᒪᔨᕋᓛᖏᑦ ᑲᑎᒪᔾᔪᑎᒥᓂᖏᑦ #07 ᓅᕖᑉᐱᕆ 5, 2018. 

ᐃᓘᓐᓇᖏᓐᓄᑦ ᓈᒻᒪᒋᔭᖅ ᑲᔪᓯᔪᖅ 

 

b) ᐊᐅᓚᐅᓯᕆᔨᒃᑯᑦ ᓴᓇᔪᓕᕆᔨᒃᑯᓪᓗ ᑲᑎᒪᔨᕋᓛᖏᑦ #06 – ᑏᓰᑉᐱᕆ 5, 2018 

 

ᐱᖁᔨᕗᖔᕈᑎ #19-16 

 

ᐱᒋᐊᖅᑎᑦᑎᔪᖅ: ᑲᑎᒪᔨ ᓴᐳᑦ           

ᐊᐃᑉᐲᔪᖅ: ᑲᑎᒪᔨ ᕉᓴᓐ             

  

ᐊᐅᓚᐅᓯᕆᔨᒃᑯᑦ ᓴᓇᔪᓕᕆᔨᒃᑯᓪᓗ ᑲᑎᒪᔨᕋᓛᖏᑦ ᑲᑎᒪᔾᔪᑎᒥᓂᖏᑦ #06 ᑏᓰᑉᐱᕆ 5, 2018. 

ᐃᓘᓐᓇᖏᓐᓄᑦ ᓈᒻᒪᒋᔭᖅ ᑲᔪᓯᔪᖅ 

 

2. ᐊᑦᑐᐊᓗᐊᖅᑐᓄᑦ ᓇᓗᓇᐃᖅᓯᓂᖅ 

  

 ᐱᑕᖃᓐᖏᑦᑐᖅ  

 

3. ᐱᖃᑕᐅᔪᑦ 

 

a) ᐸᓖᓯᒃᑯᑦ 

       

ᐸᓖᓯ ᐃᐊᓕᐊᑦ ᐱᖃᑕᐅᓚᐅᖅᑐᖅ ᐸᓖᓯᒃᑯᓐᓂ ᐅᓂᒃᑳᕆᐊᖅᑐᖅᑐᓂ ᐱᒋᐊᕐᓗᒍ ᓅᕖᑉᐱᕆ 1-ᒧᑦ, 2018 

ᑎᑭᓪᓗᒍ ᑏᓰᑉᐱᕆ 31, 2018, ᐅᑯᓂᖓᓗ ᐅᓂᒃᑳᖃᖅᑐᓂ: 

 

 ᖁᕕᐊᓱᕝᕕᒥ ᖃᐅᔨᓴᖃᑦᑕᑎᓪᓗᒋᑦ ᐃᖏᕐᕋᑦᑎᐊᓚᐅᖅᑐᖅ. ᐊᒥᓱᓂᑦ ᓄᖅᑲᑎᑦᑎᖃᑦᑕᖅᑐᑎᑦ 

ᓄᓇᓕᓐᓂ ᖁᕕᐊᓱᕝᕕᐅᓂᖓᓐᓂ. ᐸᓖᓯᒃᑯᑦ ᐱᓕᕆᖃᑎᖃᖅᑐᑎᑦ ᐸᓖᓯᓐᖑᐊᓂᕐ,ᑦ 

ᐃᑲᔪᖅᑐᐃᓪᓗᑎ ᓄᓇᕗᑦ ᒐᕙᒪᒃᑯᖏᓐᓂ ᐃᒥᐊᓗᒥ ᐋᖏᔮᕐᓇᖅᑐᓂᓪᓗ ᑲᑎᒪᔨᖏᓐᓂ 

ᐊᑦᑕᓇᖅᑐᒦᖁᔨᓐᖏᓐᓂᖏᓐᓄᑦ.  

 

 

 

 

 

 

ᖁᕕᐊᓱᕝᕕᒥᓪᓗ ᖃᓄᐃᓘᖅᑐᓄᑦ ᐅᐸᖃᑦᑕᖅᑐᑎᑦ ᑐᓂᐅᖅᑲᐃᓚᐅᖅᓯᒪᓪᓗᑕᓪᓕ 1,000 

ᑖᒃᓯᒍᑎᔅᓴᓂᑦ ᐊᖏᕐᕋᑦᑎᐊᖁᓪᓗᒋᑦ. ᑕᒪᓐᓇ ᐱᒋᓚᐅᖅᓯᒪᔪᖅ ᑏᓰᑉᐱᕆ 1−ᒥ, 2018−ᒥ ᑎᑭᑦᑐᒍ 

ᔮᓐᓂᐊᕆ 2, 2019. ᐋᖏᔮᖅᑐᓂᑦ ᖃᐅᔨᔪᖃᓚᐅᖅᓯᒪᓐᖏᑦᑐᖅ ᓄᖅᑲᑎᑦᑎᕕᒋᖃᑦᑕᖅᑕᖏᓐᓂ 



ᑲᑎᒪᔩᑦ ᑲᑎᒪᓂᖏᑦ #02  

ᔮᓐᓄᐊᕆ 22, 2019 

ᒪᑉᐱᒐᖅ 3−ᖓ 13−ᓂᑦ 

ᖁᕕᐊᓱᕝᕕᐅᓂᖓᓐᓂ, ᑭᓯᐊᓂᓕ ᑕᐅᓯᕐᒥᑦ ᔮᓐᓄᐊᕆᐅᑎᓪᓗᒍ 3−ᒥ, 2019, 

ᖃᐅᔨᓚᐅᖅᓯᒪᔫᒐᓗᐊᑦ ᖃᐅᔨᓴᕐᓂᖅ ᐃᓱᓕᔅᓯᒪᓕᖅᑎᓪᓗᒍ.   

 ᒪᕐᕉᓐᓂᒃ ᐱᕐᕈᓗᐊᕿᔪᖃᓚᖅᓯᒪᔪᖅ ᑏᓰᑉᐱᕆᐅᑉ ᓄᓐᖑᐊᓂ ᑲᒪᒋᔭᐅᒋᐊᖃᓕᓚᐅᖅᓯᒪᔫᒃ 

ᐅᓗᕆᐊᓇᖅᑐᓕᕆᔨᒃᑯᓐᓂ. ᑲᒪᔩᑦ ᐊᒻᒪᓗ ᐊᐃᕙᔩᑦ ᑲᑉᐱᐊᓈᕿᔪᖃᖅᑎᓪᓗᒍ 

ᓄᖅᑲᑎᑦᑎᒍᓐᓇᖅᓯᓚᐅᖅᓯᒪᔪᑦ ᖃᓄᐃᑦᑐᖃᕐᓇᓂᓗ. ᐊᐃᑉᐸᖓᓐᓂᓪᓕ ᖁᑭᕆᐊᖅᑐᖃᓚᐅᖅᓯᒪᒪᑦ 

ᐸᓖᓯᒃᑯᓐᓄᑦ ᓄᓇᓯᐅᑎᖓᓐᓄᓪᓗ. ᑕᒪᓐᓇ ᐃᓱᒫᓗᓇᓚᐅᖅᓯᒪᔪᖅ ᑭᒃᑯᓕᒫᓄᑦ ᐊᒻᒪᓗ 

ᐊᑦᑕᓇᖅᑐᒦᖁᓇᒋᑦ ᑭᒃᑯᑐᐃᓐᓇᐃᑦ. ᐸᓖᓯᒃᑯᑦ ᖁᑭᐅᓯᔭᖅᑐᑎᑦ ᓄᖅᑲᑎᑦᑎᒍᓐᓇᖅᓯᓚᐅᖅᓯᒪᔪᑦ 

ᑲᑉᐱᐊᓵᕆᔪᒥᑦ. ᒫᓐᓇᐅᔪᖅ ᑕᐃᓐᓇ ᐋᓐᓂᐊᕕᒻᒦᖅᑐᖅ ᓱᓕ, ᐊᓯᖏᓪᓗ 

ᐃᖅᑲᖅᑐᐃᕕᒻᒨᕆᐊᖃᖅᑐᓂ ᓱᓕ ᑲᒪᒋᔭᐅᓇᓱᐊᖅᑐᖅ. ᑭᖑᓂᖓᓐᓂ ᖃᓄᐃᓐᓂᐅᓚᐅᖅᑐᖅ 

ᐊᑦᑐᐃᓂᖃᓚᐅᖅᑐᖅ ᐃᓚᒋᔭᐅᓚᐅᖅᓯᒪᔪᓄᑦ. ᖃᐅᔨᓴᖅᑕᐅᓕᓚᐅᖅᓯᒪᔪᑦ ᐋᑐᕚ ᐸᓕᓯᒃᑯᖏᓐᓄᑦ. 

ᒫᓐᓇ ᓱᓕ ᐱᔭᕇᖅᓯᒪᓐᖏᑦᑐᖅ. ᐸᓖᓯᒃᑯᑦ ᖃᐅᔨᒃᑲᐃᓚᐅᖅᓯᒪᔪᖅ ᑕᐃᔅᓱᒪᓂᒎᖅ 

ᐋᓐᓂᖅᑐᖃᓚᐅᖅᓯᒪᓐᖏᑦᑐᖅ.   

 ᐸᓖᓯ ᐃᐊᓕᐊᑦ ᖁᔭᓐᓇᒦᖅᑐᖅ ᑐᓐᖓᓱᑦᑎᑦᑎᓚᐅᖅᑐᓄᑦ ᑕᐃᒃᑯᓄᖓ ᑎᒍᔭᐅᓯᒪᔪᓄᑦ 

ᖁᔭᓐᓇᒦᖅᑐᓂᓗ ᐃᑲᔪᖅᑐᐃᓚᐅᕐᓂᖏᓐᓂ ᓂᓪᓚᓱᑦᑎᐊᓘᑎᓪᓗᒍ ᐃᑲᔪᓚᐅᖅᓯᒪᒻᒪᑕ -45C 

ᐊᓄᕆ ᐱᖃᓯᐅᑎᓪᓗᒍ.     

 ᐸᓖᓯ ᐃᐊᓕᐊᑦ ᐅᖃᓚᐅᖅᑐᖅ ᐸᓖᓯᒃᑯᑦ  ᐃᓐᓇᓄᑦ ᓂᕆᑎᑦᑎᑎᓚᐅᕐᖓᑕ ᐅᓇᓕᔅᓴᖃᕐᕕᒻᒥ 

ᑲᔪᓯᑦᑎᐊᖅᑐᐊᓘᓚᐅᕐᖓᑦ. ᐃᓚᖏᑦ ᐸᓖᓯᒃᑯᓪᓗ ᓂᕿᓕᐊᒥᓂᖏᑦ ᖁᕕᐊᒋᔭᐅᑦᑎᐊᓚᐅᖅᑐᑦ 

ᑐᓐᖓᓱᑦᑎᑕᐅᑦᑎᐊᖅᑐᑎᓪᓗ. ᖃᐅᑎᓪᓗᒍ, ᐃᑲᔪᓕᓚᐅᕐᒥᔪᑦ ᖁᕕᐊᓱᕝᕕᒻᒥ ᓂᕿᒋᔭᐅᓂᐊᖅᑐᓄᑦ 

ᐸᔪᑦᑎᕆᓪᓗᑎᑦ. ᓄᐊᑦᑎᓚᐅᖅᓯᒪᒻᒪᑕ ᓂᕿᔅᓴᓂᑦ ᐋᑦᑎᖅᑕᐅᓪᓗᑎᓪᓗ ᐃᓄᓐᓄᑦ. ᑕᒪᓐᓇ 

ᓄᓇᓕᓐᓄᑦ ᖁᕕᐊᒋᔭᐅᑦᑎᐊᓚᐅᖅᑐᖅ. ᐸᓖᓯ ᐃᐊᓕᐊᑦ ᐊᓯᖏᓪᓗ 

ᓂᕆᕕᔾᔪᐊᖃᑕᐅᓚᐅᖅᓯᒪᒻᒥᔫᒃ ᑏᓰᑉᐱᕆ 23, 2018−ᖑᑎᓪᓗᒍ, ᐃᑲᔪᖅᑐᖅᑕᐅᑦᑎᐊᖅᑐᑎᑦ 

ᖁᕕᐊᒋᔭᐅᑦᑎᐊᖅᑐᑎᓪᓗ, ᐃᑭᑦᑐᖃᓚᐅᓐᖏᓱᖓᖅᑎᓪᓗᒍ ᐅᖃᐅᓯᕆᖅᑲᐅᔭᑦᑎᓐᓂ.   

 ᐸᓖᓯ ᐃᐊᓕᐊᑦ ᓄᖅᑲᖓᒍᒫᖅᑐᖅ ᐅᓪᓗᑐᐃᓐᓇᕐᒥ, ᔮᓐᓄᐊᕆ 25, 2019 ᐅᑎᕐᕕᔅᓴᓕᒃ ᕖᕝᕗᐊᕆ 

24, 2019. ᐸᓖᓯ ᓴᐃ ᐊᐅᓚᑦᑎᔪᖅ NCO−ᑯᓐᓂ. ᓄᓇᓕᓐᓂᒥᐅᑕᐃᓯᒪᓕᖅᑐᖅ ᐊᕐᕌᒎᓐᓄᒃ 

ᒪᕐᕈᓐᓄᒃ ᐊᒻᒪᓗ ᖃᐅᔨᒪᔭᐅᓕᖅᑐᓂ ᐸᓖᓯᒃᑯᓐᓂ ᐊᐅᓚᑦᑎᖃᑦᑕᕐᓂᖓᓐᓄᓪᓗ. 

ᐃᓇᖐᓯᒪᓂᐊᖅᑐᖅ ᐸᓖᓯᒥᑦ ᐃᐊᓕᐊᒥᑦ ᐊᐅᓪᓚᖅᓯᒪᓂᖓᓐᓂ.   

 ᐸᓖᓯ ᐃᐊᓕᐊᑦ ᐊᕐᕌᒎᑉ ᓄᓐᖑᐊᓄᑦ ᓈᓴᖅᑕᐅᓯᒪᔪᓂᑦ ᐊᑐᐃᓐᓇᐅᑎᑦᑎᒍᒫᖅᑐᖅ 2018−ᒧᑦ 

ᐅᓂᒃᑳᕐᓂᑦ. ᑲᑎᑦᑐᒋᑦ ᐱᔨᑦᑎᕈᑕᐅᓯᒪᔪᑦ 2018−ᒥ 8,651−ᖑᓚᐅᖅᑐᑦ. ᑖᒃᑯᐊ ᐱᕋᔭᓐᓂᐅᔪᑦ. 

ᑭᓯᐊᓂᓕ, ᐊᓯᖏᓐᓄᑦ ᐅᖄᓚᕕᐅᖃᑦᑕᓚᐅᕐᒥᔪᑦ ᐸᓖᓯᒃᑯᑦ ᓯᓚᑖᓃᑦᑐᓂᑦ 

ᑲᒪᒋᔭᔅᓴᕆᓐᖏᑕᖏᓐᓄᑦ. ᑲᑎᑦᑐᒋᑦ ᐅᖄᓚᕕᐅᓚᖅᓯᒪᔪᑦ 13,733−ᕌᖅᑎᑦᑐᑎᑦ. 

ᐊᖏᔫᑎᐅᓗᐊᓐᖏᑦᑐᕈᓗᐃᑦ ᐊᒥᓱᑦ ᑭᓯᐊᓂᓕ ᑎᑎᕋᖅᓯᒪᖃᓯᐅᑎᓐᖏᑦᑐᑦ, ᑭᓯᐊᓂᓕ 

ᐸᓖᓯᒃᑯᓐᓄᑦ ᑲᒪᒋᔭᐅᒋᐊᖃᖅᓯᒪᒻᒥᔪᑦ.   

 ᐸᓖᓯ ᐃᐊᓕᐊᑦ ᐅᓂᒃᑳᕐᓂᑦ ᑐᓂᓯᖃᓯᐅᔾᔨᓚᐅᕐᒥᔪᖅ ᐅᑯᓄᖓ ᐊᕐᕌᒍᓄᑦ 2015, 2016 ᐊᒻᒪᓗ 

2017, ᑕᑯᓂᐊᕋᔅᓯᐅ ᖃᓄᑎᒋ ᐱᔨᑦᑎᖃᑦᑕᕐᓂᖏᓐᓄᑦ ᐅᖓᑖᓄᒻᒪᕆᐊᓗᒃ ᖃᓄᐃᑦᑐᓂᓪᓗ 

ᐱᕋᔭᑦᑐᖃᖃᑦᑕᖅᓯᒪᒻᒪᖔᖅ. ᐅᖃᖅᑐᓂᓗ ᐅᓂᒃᑳᑦ ᐊᓄᓪᓚᔅᓰᕕᒻᒦᑦᑐᓄᑦ ᐱᓯᒪᔭᐅᑐᐃᓐᓇᑐᓪᓗ 

ᐊᒻᒪᓗ ᐊᔾᔨᒋᓐᖏᐊᔾᔪᑦᑕᖏᑦ ᐊᒥᓲᓂᖏᑦ ᐊᕐᕌᒐᐃᑦ ᐊᓯᖏᓐᓂ. 

 

ᒪᐃᔭᐅᑉ ᑐᖏᓕᖓ ᓯᑏᕙᓐᓴᓐ ᖁᔭᓐᓇᒦᓚᐅᖅᑐᖅ ᐸᓖᓯ ᐃᐊᓕᐊᑦᒧᑦ ᐅᓂᒃᑳᕈᓐᓇᓚᐅᕐᓂᖓᓐᓄᑦ 

ᐊᐱᖅᓱᖅᑐᑎᓪᓗ ᑲᑎᒪᔨᓄᑦ ᐊᐱᖅᑯᑎᔅᓴᖃᕐᒪᖔᑕ.   

 

ᑲᑎᒪᔨ ᒪᑦᓴᔨ ᖁᔭᓐᓇᒦᓚᐅᖅᑐᖅ ᐸᓖᓯ ᐃᐊᓕᐊᑦᒧᑦ ᐅᓂᒃᑳᕐᓂᖓᓐᓄᑦ. ᐊᐱᕆᓚᐅᖅᑐᖅ ᐸᓖᓯᒥᑦ 

ᖃᐅᔨᓴᕈᓐᓇᖅᓯᓂᕐᒪᖔᒋᑦ ᐸᓖᓯᒃᑯᑦ ᐃᖏᕐᕋᔭᑦᑎᓪᓗᒋᑦ; ᑕᐃᒪᐃᖃᑦᑕᕈᓐᓇᕋᔭᕐᒪᖔᑕᓗ ᐊᐱᕆᓪᓗᓂ. 

 

ᐸᓖᓯ ᐃᐊᓕᐊᑦ ᐊᐱᕆᓚᐅᖅᑐᖅ ᑲᑎᒪᔨᒥᑦ ᒪᑦᓴᔨᒥᑦ ᐱᓱᓪᓗᑎᑦ ᖃᐅᔨᓴᕐᓂᒥᐅᒻᒪᖔᖅ. ᐅᖃᖅᑐᓂᓗ 

ᐊᐅᔭᒃᑯᑦ ᑭᓯᐊᓂ ᑕᐃᒪᐃᒐᔪᓲᑦ, ᔫᓂᒥᑦ ᓰᑏᑉᐱᕆᒧᑦ. ᐅᑭᐅᒃᑯᓪᓕ ᐱᓱᓗᐊᖃᑦᑕᖏᑦᑐᑦ 

ᐱᓱᒐᔪᑦᑐᖃᓐᖏᓂᖅᓴᐅᒻᒪᓪᓗ.   

 



ᑲᑎᒪᔩᑦ ᑲᑎᒪᓂᖏᑦ #02  

ᔮᓐᓄᐊᕆ 22, 2019 

ᒪᑉᐱᒐᖅ 4−ᖓ 13−ᓂᑦ 

ᑲᑎᒪᔨ ᒪᑦᓴᔨ ᐊᐱᕆᓚᐅᖅᑐᖅ ᐱᓱᓪᓗᑎᑦ ᖃᐅᔨᓴᖃᑦᑕᑲᓐᓂᓛᕐᒪᖔᑕ ᐊᐅᔭᓛᖅᑐᖅ ᐊᒻᒻᒪᓗ ᐸᓖᓯ 

ᐅᖃᖅᑐᓂ ᑕᐃᒪᐃᒍᒫᕐᓂᐊᕐᓂᕋᖅᑐᑎᑦ. ᑕᕝᕙᓂᓗ ᐊᕐᕌᒍᒥ ᐱᔪᓐᓇᓂᖅᓴᐅᓂᐊᖅᑐᔅᓴᐅᕗᑦ ᐊᕐᕌᓂ ᑕᒪᓐᓇ 

ᓴᖅᑭᓚᐅᖅᓯᒪᒻᒪᑦ ᐊᒻᒪᓗ ᐃᓚᖏᑦ ᐊᑲᐅᓐᖏᓕᐅᕈᑎᖃᖃᑦᑕᓚᐅᕐᖓᑕ ᑕᐃᒪᓐᖓᓂ ᐱᒋᐊᕐᖓᑕ. 

 

ᑲᑎᒪᔨ ᐸᐸᑦᓯ ᖁᔭᓐᓇᒦᓚᐅᖅᑐᖅ ᐸᓖᓯ ᐃᐊᓕᐊᑦᒧᑦ  ᐅᓂᒃᑳᕐᓂᖓᓐᓄᑦ. ᖁᔭᓐᓇᒦᖅᑐᓂᓗ ᐸᓖᓯᒃᑯᑦ 

ᐱᓕᕆᒃᑳᓘᓂᖓᓐᓄᑦ ᓯᑎᒃᑯᓐᓄ ᐊᒻᒪᓗ ᓄᓇᕗᒻᒧᑦ. ᑲᑎᒪᔨ ᐸᐸᑦᓯ ᐅᖃᖅᑐᓂ ᐸᓖᓯ ᐃᐊᓕᐊᒧᑦ ᐸᓖᓯᒃᑯᑦ 

ᐱᓕᕆᖃᑎᖃᓛᕐᒪᖔᑕ ᓯᑎᒃᑯᑦ ᐊᓪᓚᕕᓕᕆᔨᖏᓐᓂ ᐃᓱᒫᓗᒻᒪᑦ ᐃᓄᐃᑦ ᕿᓐᓂᖅᑐᓂᑦ ᐊᑐᖃᑦᑕᖅᑐᑦ 

ᑕᑯᔭᐅᒍᓐᓇᑦᑎᐊᖏᒻᒪᑕ, ᐱᓗᐊᖅᑐᒥᑦ ᑖᖅᑭᓪᓗᒍ ᐊᓪᓛᑉ ᐅᓪᓘᑉ ᐃᓚᖓᓐᓂ. ᑲᑎᒪᔨ ᐸᐸᑦᓯ 

ᐃᓱᒫᓗᓐᓂᕋᓚᐅᕐᖓᑦ ᖃᐅᔨᒪᓲᓂᖅᑲᐃ ᖁᓕᑦᑕᐅᔭᖏᓐᓄᑦ ᐱᔪᓐᓇᕋᔭᕐᒪᖔᑕ ᕿᓐᓂᖅᑕᐅᓗᐊᖅᑐᓄᑦ 

ᐊᓐᓄᕌᓄᑦ.   

 

ᐸᓖᓯ ᐃᐊᓕᐊᑦ ᐊᖏᖃᑎᖃᕐᓂᕋᓚᐅᖅᑐᖅ, ᑕᐃᒃᑯᓄᖓ ᐱᓱᑉᐸᑦᑐᓄᑦ ᐱᓗᐊᖅᑐᒥᑦ. ᐅᖃᖅᑐᓂᓗ 

ᑕᐃᒪᐃᑦᑐᓂᑦ ᖃᐅᒪᓲᕐᓂᑦ ᐊᓐᓄᕌᕐᒨᓲᓐᓂᒃ ᐱᐅᒻᒪᕆᒃᑲᔭᖅᑐᖅ ᐱᑕᖃᖅᑲᑦ. ᐅᖃᖅᑐᓂᓗ 

ᐱᕙᓪᓕᐊᔪᓕᕆᔨᒃᑯᓄᓪᓗ ᓂᓪᓕᐊᒍᒫᖅᑯᖅ ᑕᒪᑐᒥᖓ ᐃᖅᑲᐃᑎᑦᑎᓚᐅᖃᑦᑕᕐᓗᓂ ᖃᕋᓴᐅᔭᒃᑯᓪᓗ 

ᑐᑭᓯᒋᐊᕈᑎᓂᑦ, ᑐᒃᑲᕆᐊᓕᑦᑐᓄᓪᓗ ᑕᐃᒪᐃᑦᑐᓕᔭᖃᑦᑕᕐᓗᑎᑦ ᐊᐳᖅᑕᐅᔪᖃᓚᐅᓐᖏᓐᓂᖓᓐᓂ.   

 

ᐸᓖᓯ ᐃᐊᓕᐊᑦ ᐅᓂᒃᑳᓚᐅᕐᒥᔪᖅ ᐃᓚᒌᓐᓂᒃ ᐱᔨᑦᑎᕋᖅᑎᑕᖃᓕᕐᖓᑦ ᒐᕙᒪᒃᑯᓐᓂ ᐊᒻᒪᓗ ᐸᓖᓯᒃᑯᑦ 

ᑲᑎᒪᔨᓃᖃᑕᐅᔪᑦ. ᐸᓖᓯᒃᑯᑦ ᐅᓂᒃᑳᕈᓐᓇᓚᐅᕐᒥᔪᑦ ᑕᐃᒃᑯᓄᖓ. ᑲᑎᒪᔨᓂᑦ ᓴᖅᑮᓚᐅᖅᓯᒪᒻᒪᑕ 

ᓇᒦᓛᕐᒪᖔᑕᓗ ᕿᓂᖅᑐᑎᑦ ᐊᖏᕐᕋᖃᓐᖏᑦᑐᓄᑦ ᐊᔪᖅᓴᖅᑐᓄᓪᓗ ᐋᓐᓂᐊᕕᒥ ᓯᓂᖃᑦᑕᓚᐅᕐᖓᑕ. 

ᐊᒥᓱᕈᖅᐸᓪᓕᐊᑐᐃᓐᓇᖅᑐᑎᓪᓗ ᐋᓐᓂᐊᕕᒻᒦᑦᑐᑦ. ᐊᓯᐊᓅᑦᑕᐅᒍᓐᓇᓚᐅᖅᓯᒪᔪᑦ 14−ᖑᓕᖅᑎᓪᓗᒍ 

ᐋᓐᓂᐊᕕᒻᒥᐅᖏᑦᑐᖅ ᓯᓂᒍᓐᓇᕐᓂᖏᓐᓂ. ᐃᓂᖃᑲᐃᓐᓇᖅᑎᑕᐅᓪᓗᑎᑦ ᓂᕆᕕᖃᖅᑎᑕᐅᓪᓗᑎᓪᓗ ᑕᐃᑲᓂ 

534−ᒨᖅᑕᐅᓚᐅᓐᖏᓐᓂᖏᓐᓂ, ᐃᓱᒪᖓᑎᒍ ᐊᑲᐃᓪᓕᐅᕈᑎᖃᖅᑐᓄᑦ ᐃᓂᒋᔭᐅᓚᐅᖅᓯᒪᔪᒧᑦ, ᒫᓐᓇ 

ᐊᓯᐊᓃᓕᖅᑐᑦ ᐃᓪᓗᑖᖅᑎᑕᐅᓯᒪᓕᖅᑐᑦ. ᐸᓖᓯ ᐃᐊᓕᐊᑦ ᖁᕕᐊᓚᐅᖅᑐᖅ ᐊᔅᓱᕈᖃᑦᑕᕐᓂᖏᓐᓄᑦ ᓄᓇᓖᑦ 

ᑎᒥᐅᔪᑦ ᑕᐃᒪᐃᑦᑐᓂᑦ ᐋᖅᑭᔅᓱᐃᓇᓱᐊᖃᑦᑕᖅᑐᑎᑦ ᐸᕐᓇᑦᑎᑎᓪᓗ. 

 

ᑲᑎᒪᔨ ᒪᑦᓴᔨ ᐊᐱᕆᓚᐅᖅᑐᖅ ᐸᓖᓯᒥᑦ ᖃᓄᖅ ᓄᓇᓕᓐᓂ ᐸᓖᓯᓕᕆᔪᓐᓇᕐᒪᖔᖅ. ᐊᐱᕆᓪᓗᓂᓗ 

ᐸᓖᓯᒥᑦ ᐊᑑᑎᖃᑦᑎᐊᕐᒪᖔᑕ ᐃᖏᕐᕋᓂᕆᕙᑦᑕᖏᑦ ᒫᓐᓇ ᐊᒻᒪᓴ ᓄᓇᓕᓐᓂ 

ᐱᓕᕆᖃᑎᖃᒃᑲᓐᓂᕆᐊᖃᕐᒪᖔᑕ ᐊᒻᒪᓗ ᐸᓖᓯᓕᕆᓂᕐᒥᑦ ᑲᒪᓂᖅᓴᐅᒋᐊᖃᕐᒪᖔᑕ. 

 

ᐸᓖᓯ ᐃᐊᓕᐊᑦ ᐊᖏᖃᑎᖃᓚᐅᖅᑐᖅ ᓄᓇᓕᒃ ᐃᑲᔪᖅᑐᐃᑦᑎᐊᓲᖑᓂᖓᓐᓄᑦ. ᐱᒋᐊᖃᑦᑕᕐᖓᑕ ᐸᓖᓯᒃᑯᑦ, 

ᒪᐃᔭ ᑲᑎᒪᔩᓪᓗ, ᐃᓱᒫᓘᑎᓂᑦ ᓇᓗᓇᐃᔭᐃᑎᓪᓗᒋᑦ ᑕᒪᒃᑯᐊ ᓄᓇᓕᓐᓂ 

ᐋᖅᑭᑦᑕᐅᕙᓪᓕᐊᖃᑦᑕᓲᖑᓂᖏᓐᓂ. ᐊᒻᒪᓗ ᐸᕐᓇᐅᑎᓂᑦ ᐋᖅᑭᔅᓱᐃᖃᑦᑕᕐᓗᑎᑦ ᐃᑲᔫᑎᔅᓴᓂᑦ 

ᐅᓗᕆᐊᓇᖅᑐᒦᖃᑦᑕᖁᓇᒋᑦ ᐃᓄᐃᑦ. ᐸᓖᓯ ᐃᐊᓕᐊᑦ ᐅᖃᖅᑐᓂᓗ ᐅᖃᖃᑎᖃᓚᐅᖅᓯᒪᒐᒥ ᒪᐃᔭᒥᑦ 

ᕋᑦᐳᓐ ᑭᒃᑯᑐᐃᓐᓇᕐᓂᑦ ᐊᑦᑕᓇᖅᑐᒦᖁᓇᒋᑦ ᑲᑎᒪᔨᕋᓛᑦᑕᖃᕈᓐᓇᕐᒪᖔᑕ ᑕᒪᒃᑯᓂᖓ ᐸᓖᓯᓕᕆᓂᕐᒥᑦ. 

ᑕᒪᓐᓇ ᐱᕙᓪᓕᐊᓂᐊᖅᑐᒋᓪᓗᓂᐅᓪᓗ ᒫᔾᔨ 31−ᒥ. ᐃᓱᒪᒋᔭᕗᑦ ᐱᒋᐊᖅᐸᓪᓕᐊᖃᑦᑕᕈᑦᑎᒍ ᐱᐅᒻᒪᑦ. 

ᐊᑕᐅᓯᕐᒥᑦ ᒪᕐᕉᓂᓪᓘᓐᓃᑦ ᐃᓱᒪᒋᔭᑦᑎᓐᓂ ᑕᑯᓐᓇᓐᖑᐊᖅᑕᑎᓐᓂ ᐱᒋᐊᖅᐸᓪᓕᐊᖃᑦᑕᕐᓗᑕ ᐱᐅᒻᒪᑦ. 

ᑕᒪᒃᑯᐊᓗ ᑐᓴᖅᑕᐅᖃᑦᑕᕐᓗᑎᑦ ᑕᐃᒫᒃ ᑭᒡᒐᖅᑐᐃᔨᑦᑖᐸᓪᓕᐊᖃᑦᑕᕐᓂᐊᕐᖓᑕ ᐱᓕᕆᖃᑎᒌᓪᓗᑎᓪᓗ 

ᑐᓴᐅᒪᖃᑦᑕᐅᑎᑦᑎᐊᕐᓗᑎᓪᓗ ᐊᓯᖏᓐᓂᓪᓗ.   

 

ᐸᓖᓯ ᐃᐊᓕᐊᑦ ᐅᑉᐱᕈᓱᓚᐅᖅᑐᖅ ᓄᓇᓕᒃ ᐃᑲᔪᖅᑐᖅᑎᐊᓲᖑᓂᖓᓐᓄᑦ. ᐅᖃᖅᑐᓂᓗ 

ᐅᖄᓚᖃᑦᑕᓲᖑᒻᒪᑕ ᖃᓄᐃᑦᑐᖃᕐᓂᕋᐃᒻᒪᑦ ᓄᓇᖓᓐᓂ. ᑕᐃᒫᒃ ᐱᕙᓪᓕᐊᒍᓐᓇᑦᑎᐊᕐᓂᐊᕐᖓᑕ ᐊᒻᒪᓗ 

ᓄᖅᑲᑎᑦᑎᑲᓐᓂᕋᓱᖃᑦᑕᕐᓗᓂ ᐅᖄᓚᕋᕐᕕᐅᓐᖏᓂᖅᓴᐅᒐᔭᖅᑐᒋᒻᒪᒋᑦ ᐸᓖᓯᒃᑯᑦ ᐃᑲᔪᖅᑎᒌᓪᓗᑕ 

ᐱᕋᔭᑦᑎᑦᑎᑕᐃᓕᒪᒃᑲᓐᓂᕋᓱᐊᕐᓗᑕ.   

 

ᑲᑎᒪᔨ ᒪᑦᓴᔨ ᐅᖃᓚᐅᖅᑐᖅ ᐊᔭᐅᖅᑐᐃᑲᓐᓂᖅᑐᓂᓗ ᐃᖅᑲᓇᐃᔭᖅᑎᖏᑦ ᓯᕗᓪᓕᖅᐸᐅᑎᒋᐊᓕᖏᓐᓂ 

ᑕᑯᓐᓇᖅᑕᖏᓐᓂ ᐃᓱᒪᖅᓴᖅᓯᐅᖁᓪᓗᓂᒋᑦ ᖃᓄᐃᑦᑐᓪᓚᕆᐅᓂᖏᓐᓂᓪᓗ ᐅᔾᔨᕈᓱᖅᐹᓪᓕᕋᔭᕐᖓᑕ. ᑕᒪᓐᓇ 

ᐱᒻᒪᕆᐊᓘᒻᒪᑦ ᐃᑲᔫᑎᑕᖃᖅᑎᓪᓗᒍ ᐸᓖᓯᒃᑯᓐᓂ ᐊᑐᓕᖅᑎᑕᐅᓗᑎᑦ ᐊᒻᒪᓗ ᓴᓐᖏᓂᖏᓐᓂ ᓄᓇᓖᓪᓗ 



ᑲᑎᒪᔩᑦ ᑲᑎᒪᓂᖏᑦ #02  

ᔮᓐᓄᐊᕆ 22, 2019 

ᒪᑉᐱᒐᖅ 5−ᖓ 13−ᓂᑦ 

ᐊᑐᕐᓗᑎᑦ ᑲᔪᓯᑦᑎᐊᕈᓇᓂᖅᓴᐅᒐᔭᕐᖓᑕ. ᑲᑎᒪᔨ ᒪᑦᓴᔨ ᐅᖃᖅᑐᓂ ᑕᑯᔪᒪᔫᒐᓗᐊᖅ ᐸᓖᓯᒃᑯᓐᓂ 

ᓄᓇᓖᓪᓗ ᐱᓕᕆᖃᑎᒌᑦᑎᐊᕐᓂᖏᓐᓂ. ᐃᑲᔪᖅᑎᒌᑉᐸᑕ ᐸᓖᓯᒃᑯᓪᓗ ᐱᕋᔭᓐᖏᓂᖅᓴᐅᓕᕈᓐᓇᕐᖓᑕ 

ᐃᓄᐃᑦ, ᐃᑲᔫᑎᔅᓴᓂᑦ ᓯᕗᓪᓕᖅᐸᐅᑎᑦᑎᖃᑦᑕᕐᓗᑎᑦ.   

 

ᒪᐃᔭᐅᑉ ᑐᖏᓕᖓ ᓯᑏᕙᓐᓴᓐ ᐊᐱᕆᓚᐅᖅᑐᖅ ᐸᓖᓯ ᐃᐊᓕᐊᑦᒥᑦ ᐸᕐᓇᐅᑎᒥᑦ ᐸᓖᓯᒃᑯᓐᓃᓐᖔᖅᑐᖅ 

ᐱᖁᔭᖅᑎᒍᑦ ᓯᖁᒥᑦᑎᔪᓂᑦ ᓂᐅᕕᐊᔅᓴᓕᓐᓂ ᐋᖏᔮᕐᓇᖅᑐᓂ ᐃᖃᓗᓐᓂ ᐊᒻᒪᓗ ᒫᓐᓇ ᐱᖁᔭᖅᑎᒍᑦ 

ᓯᖁᒥᑦᑎᒍᓐᓃᕐᖓᑕ, ᑭᓯᐊᓕ ᓂᐅᕕᐊᔅᓴᖃᖃᑦᑕᐃᓐᓇᕐᖓᑕ ᐊᓯᖏᑦ ᐃᓄᐃᑦ.   

 

ᐸᓖᓯ ᐃᐊᓕᐊᑦ ᐅᖃᓚᐅᖅᑐᖅ ᑭᒃᑯᑐᐃᓐᓇᕐᓄᑦ ᑐᓴᖅᑕᐅᓗᓂ ᐅᖃᐅᓯᕆᔪᓐᓇᖏᒻᒪᒍ ᑕᒪᓐᓇ. 

ᐅᖃᖅᑐᓂᓗ ᑲᑎᒪᖃᑎᖃᕈᓐᓇᕐᓂᕋᖅᑐᓂ ᑲᑎᒪᔨᓂᑦ ᑯᓐᖑᓇᖅᑑᓗᓂ ᐅᖃᐅᓯᐅᒋᐊᖃᓐᖏᓪᓗᓂᓗ 

ᐊᓯᖏᓐᓄᑦ ᖃᓄᐃᓘᕋᓱᑦᑑᒐᓗᐊᑦ ᑕᒪᑐᒥᖓ ᐱᔾᔪᑎᖃᖅᑐᑎᑦ ᑭᓯᐊᓂᓕ ᐅᖃᐅᓯᕆᔪᓐᓇᖏᒻᒪᒋᑦ ᑕᒪᒃᑯᐊ.   

 

ᐸᓖᓯ ᐃᐊᓕᐊᑦ ᐱᓕᕆᓂᕋᖅᑐᑎᑦ ᐅᖃᓚᐅᖅᑐᖅ ᑭᓯᐊᓂᓕ ᑭᒃᑯᑐᐃᓐᓇᕐᓄᑦ ᑐᓴᖅᑕᐅᒋᐊᖃᓐᖏᒻᒪᑕ 

ᑕᒪᒃᑯᐊ.     

  

ᑲᑎᒪᔨ ᕈᓴᓐ ᐊᐱᕆᓚᐅᖅᑐᖅ ᐸᓖᓯ ᐃᐊᓕᐊᑦ ᐱᖃᑕᐅᒍᓐᓇᕐᒪᖔᑕ ᑲᓐᖑᓇᖅᑐᓕᓂᕐᒥᑦ ᑲᑎᒪᖃᑕᐅᓗᓂ 

ᕿᑲᕆᐊᕇᖅᓯᒪᓕᖅᑲ ᑲᑎᒪᔨᓄᓪᓗ ᐅᓂᒃᑳᕐᓗᓂ. ᐸᓖᓯ ᐃᐊᓕᐊᑦ ᐊᖏᓚᐅᖅᑐᖅ ᑕᐃᒪᐃᒍᓐᓇᓛᖅᑐᕉᖅ.   

 

ᒪᐃᔭᐅᑉ ᑐᖏᓕᖓ ᓯᑏᕙᓐᓴᓐ ᖁᔭᓐᓇᒦᒃᑲᓐᓂᓚᐅᖅᑐᖅ ᐸᓖᓯᒥᑦ ᐃᐊᓕᐊᒥᑦ ᑲᑎᒪᖃᑕᐅᒍᓐᓇᕐᓂᖓᓐᓂ 

ᖁᔭᓐᓇᒦᖅᑐᓂᓗ ᐅᓂᒃᑳᕈᓐᓇᖅᑲᐅᓐᓂᖓᓐᓂ. 

 

4. ᑐᓂᕐᕈᓯᐊᑦ ᐃᓕᓴᕆᔭᐅᓃᓪᓗ 

  

 ᐱᑕᖃᓐᖏᑦᑐᖅ 

   

5. ᐅᖃᐅᓰᑦ 

 

ᑲᑎᒪᔨ ᓴᐳᑦ ᐅᓂᒃᑳᖃᓚᐅᖅᑐᖅ ᐅᑯᓂᖓ: ᐅᓪᓗᒥ, ᒐᕙᒪᑐᖃᒃᑯᑦ ᐊᑯᓂ ᐅᑕᖅᑭᔭᐅᔪᒥᑦ ᒪᒥᐊᓕᓚᐅᖅᑐᑦ 

ᐊᕿᐊᕐᒥᐅᓄᑦ ᐊᕐᕕᐊᓂᑦ. ᑕᐃᒃᑯᐊ ᐊᖏᖅᓯᒪᑎᓐᓇᒋᑦ ᐊᐅᓪᓛᖅᑕᐅᖃᑦᑕᕐᓂᕐᖓᑕ, ᐋᓐᓂᓇᖅᑐᓂᓪᓗ 

ᓴᖅᑭᖅᑐᖃᖅᑐᓂ, ᑕᐃᒃᑯᐊᓗ ᓱᓕ ᐃᓅᔪᑦ ᐃᑉᐱᒍᓱᖃᑎᒋᒻᒪᒋᑦ ᐅᓪᓗᒥ, ᑭᖑᕚᕆᔭᐅᔪᓪᓗ, ᐊᒥᓱᑦ 

ᑕᒫᓂᒥᐅᑕᐅᓕᖅᑐᑎᑦ ᐅᕝᕙᓘᓐᓃᑦ ᐊᓯᐊᓂ, ᑕᐃᒃᑯᐊᓗ ᐃᓚᒋᔭᐅᓪᓗᑎᑦ ᐱᖃᓐᓇᕆᔭᒃᑲ. 

ᑲᓇᑕᒥᐅᑕᓕᒫᐸᓗᐃᑦ ᑕᒪᒃᑯᓂᖓ ᑐᓴᐅᒪᓐᖏᑦᑎᐊᕐᖓᑕ ᖃᓄᐃᖃᑦᑕᖅᓯᒪᔪᒥᓂᕐᓂᑦ ᐅᐊᑦᑎᐊᕈᐊᓗᒃ, 

ᑭᓯᐊᓂᓕ ᐃᓕᒃᑲᓐᓂᖁᒻᒥᔭᕗᑦ ᑕᒪᒃᑯᓂᖓ, ᐃᓕᓴᕆᔭᐅᓗᑎᓪᓗ ᐱᑦᑎᐊᖏᑦᑐᕐᔪᐊᕌᓗᑦᑕᖃᕐᓂᕐᖓᑦ. 

ᐱᖃᓐᓇᕆᔭᓐᓂ ᑕᒪᒃᑯᐊ ᑐᓴᖃᑦᑕᖅᓯᒪᔭᒃᑲ, ᐃᓚᐃᓐ ᐅᐸᒃᕼᐊᒃ ᐴᔅᑭᒥᑦ ᓂᖏᐅᖓ ᒥᐊᓕ 

ᐊᓇᐅᑕᓕᐅᓪᓗᓂ ᐊᒻᒪᓗ ᐃᓚᖏᑦ ᑕᐃᒪᐃᑦᑐᒃᑰᖃᑕᐅᓚᐅᖅᓯᒪᒻᒪᑕ, ᐊᒻᒪᓗ ᐱᖃᑕᐅᔪᓐᓇᓚᐅᕐᖓᑦ 

ᒪᒥᐊᕝᕕᐅᑎᓪᓗᒋᑦ ᖁᕕᐊᓚᐅᖅᑐᖓ ᐊᕐᕕᐊᓂ ᓂᖏᐅᖓᓗ ᐸᓂᖓᓪᓗ ᐃᓚᒋᓪᓗᓂᒋᑦ. 

ᐃᓱᒪᒍᓐᓇᖏᒻᒪᕆᑦᑐᖓ ᐃᓱᒪᒋᔭᐅᔪᓐᓃᕐᓂᐊᕐᓂᖏᓐᓂ ᐊᑐᖅᓯᒪᔭᖏᑦ ᐱᔾᔪᑎᒋᓪᓗᒋᑦ, ᑭᓯᐊᓂᓕ 

ᒪᒥᐊᕝᕕᐅᖅᑲᐅᒻᒪᑕ ᐅᓪᓗᒥ ᑕᒪᓐᓇ ᒪᒥᒍᑎᒋᔪᓐᓇᐸᓪᓕᐊᖑᓱᓕᖅᑕᖏ ᑕᐃᒃᑯᐊ ᐊᒻᒪᓗ ᐃᓕᓴᕆᔭᐅᓗᑎᑦ 

ᑲᓇᑕᒥᐅᑕᕐᓄᑦ ᑐᓴᖅᑕᐅᓕᕐᓗᑎᑦ ᐅᑭᐅᓄᑦ 70−ᐅᓚᐅᖅᑐᓄᑦ ᑕᐃᒪᐃᑦᑐᒥᓂᐅᔭᕆᐊᖏᑕ ᐊᒻᒪᓗ ᐅᓪᓗᒥᒧᑦ 

ᓱᓕ ᑕᒪᒃᑯᐊ ᐃᑉᐱᒋᔭᐅᓯᒪᓂᖏᓐᓂ. 

ᑲᑎᒪᔨ ᒪᑦᓴᔨ ᐃᓕᓴᖅᓯᒍᒪᓪᓗᓂ ᐱᓕᕆᓂᐊᖅᑐᓂ ᐸᕐᓇᓯᒪᓂᖏᓐᓂ ᓯᕗᓪᓕᖅᐹᒥ ᑎᒍᔭᐅᓚᐅᖅᑐᒥᑦ. 

ᑕᐃᒪᓐᖓᓂ ᐃᓕᓚᐅᕐᖓ ᐊᕐᕌᓂ, ᑲᑎᒪᔨᓂᑦ ᐸᕐᓇᖃᑎᖃᕈᒪᒻᒪᑕ ᑕᒪᑐᒥᖓ ᐱᓕᕆᐊᕆᔭᕆᐊᓕᑦᑎᓐᓂ 

ᑲᑎᒪᔾᔪᑎᔅᓴᓄᑦ ᐃᓕᑦᑕᐅᑎᒋᓗᑎᑦ, ᑐᔅᓯᕌᖑᓐᖏᒃᑲᓗᐊᕐᓗᓂ ᐃᓕᔭᐅᖁᓂᖓᓂ.   

 

ᑲᑎᒪᔨ ᒪᑦᓴᔨ ᐃᓕᒋᔭᖓ ᐃᓱᓕᔅᓯᒪᓕᖅᑲᑦ ᑕᒪᓐᓇ ᑕᑭᖓᓕᕐᓗᓂ ᓴᖅᑭᕈᒫᕐᖓᑦ ᑲᑎᒪᓂᐅᖃᑦᑕᖅᑐᖅ 

ᐊᓪᓚᕕᓕᕆᓂᕐᒥᑦ ᐅᖃᐅᓯᓕᒃ ᓯᑎᒃᑯᓐᓂ, ᑲᑎᒪᔨᕋᓛᖑᑲᐃᓐᓇᑐᐃᓐᓇᖏᓪᓗᑎᑦ. ᐱᒻᒪᕆᐅᓱᒋᒻᒪᒍ ᑕᒪᓐᓇ 

ᓯᑎᒃᑯᑦ ᐸᕐᓇᑎᖓᓐᓂ ᐊᐅᓚᔾᔪᑎᔾᔪᑕᐅᒻᒪᑦ ᑲᑎᒪᔨᓄᑦ ᐃᓕᓯᒪᔪᓄᑦ ᖃᓄᑎᒋᓪᓗ 



ᑲᑎᒪᔩᑦ ᑲᑎᒪᓂᖏᑦ #02  

ᔮᓐᓄᐊᕆ 22, 2019 

ᒪᑉᐱᒐᖅ 6−ᖓ 13−ᓂᑦ 

ᑲᔪᓯᑎᑦᑎᖃᑦᑕᕐᓂᐊᕐᒪᖔᑕ ᖃᓄᕐᓗ ᐱᔨᑦᑎᕐᓂᐊᕐᒪᖔᑕ ᐃᓄᓐᓂᑦ. ᑕᑎᒋᔭᐅᖃᑦᑕᕆᐊᖃᕐᖓᑕ ᑲᑎᒪᔩᑦ 

ᑕᐃᒫᒃ ᓇᓗᓇᐃᖅᓯᒪᒻᒪᑕ, ᐊᒻᒪᓗ ᐃᓄᓐᓄᑦ ᑲᑎᒪᔩᑦ ᑕᑎᒋᔭᐅᖃᑦᑕᕆᐊᖃᕐᓂᖏᓐᓂ ᐅᖃᖅᓯᒪᓪᓗᑎᑦ 

ᖃᓄᐃᓘᕆᐊᖃᕐᓂᖏᓐᓂᓪᓗ ᓇᓗᓇᐃᖅᓯᒪᓪᓗᑎᑦ. 

 

6. ᓅᑕᐅᓯᒪᔪᑦ ᐱᔭᔅᓴᐃᑦ ᐅᖃᐅᓯᐅᔭᕆᐊᓖᓪᓗ 

 

 ᐱᑕᖃᓐᖏᑦᑐᖅ 

7. ᒪᓕᒐᕋᓛᑦ 

  

(a) ᓯᕗᓪᓕᕐᒥ ᐅᖃᓕᒫᖅᑕᐅᔪᑦ ᒪᓕᒐᕋᓛᑦ 

 

i) 2019 ᐱᖁᑎᐅᔪᓄᑦ ᖃᐅᔨᓴᖅᑕᐅᓯᒪᔪᓄᑦ ᑮᓇᐅᔭᖅᑐᕐᓂᖏᓐᓄᑦ ᑖᒃᓰᖓ 

ᒪᓕᒐᕋᓛᖅ. 

 

ᐱᖁᔨᕗᖔᕈᑎ #19-17 

 

ᐱᒋᐊᖅᑎᑦᑎᔪᖅ: ᑲᑎᒪᔨ ᓴᐳᑦ           

ᐊᐃᑉᐲᔪᖅ: ᑲᑎᒪᔨ ᒪᑦᓴᔨ            

  

ᓯᕗᓪᓕᖅᐹᒥ ᐅᖃᓕᒫᖅᑐᖅ 2019 ᐱᖁᑎᐅᔪᓄᑦ ᖃᐅᔨᓴᖅᑕᐅᓯᒪᔪᓄᑦ ᑮᓇᐅᔭᖅᑐᕐᓂᖏᓐᓄᑦ ᑖᒃᓰᖓ 

ᒪᓕᒐᕋᓛᖅ.  

ᐃᓘᓐᓇᖏᓐᓄᑦ ᓈᒻᒪᒋᔭᖅ ᑲᔪᓯᔪᖅ 

 

  ii)  ᑲᑎᖅᓱᖅᓯᒪᔪᑦ ᐊᑮᑦ ᐊᑭᓕᔅᓴᐃᓪᓗ ᒪᓕᒐᓕᕆᔨᕋᓛᒧᑦ ᐊᓯᔾᔨᕐᓂᖏᑦ 

 

 ᐱᖁᔨᕗᖔᕈᑎ #19-18 

 

ᐱᒋᐊᖅᑎᑦᑎᔪᖅ: ᑲᑎᒪᔨ ᓴᐳᑦ           

ᐊᐃᑉᐲᔪᖅ: ᑲᑎᒪᔨ ᕉᓴᓐ             

  

ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᑦ ᑲᑎᖅᓱᖅᓯᒪᔪᑦ ᐊᑮᑦ ᐊᑭᓕᔅᓴᐃᓪᓗ ᒪᓕᒐᓕᕆᔨᕋᓛᒧᑦ ᐊᓯᔾᔨᕐᓂᖏᑦ 

  

ᐃᓘᓐᓇᖏᓐᓄᑦ ᓈᒻᒪᒋᔭᖅ ᑲᔪᓯᔪᖅ 

 

 

 

 

 

 iii)  ᓄᓇᓕᕆᓂᖅ ᒪᓕᒐᓕᕆᔨᕋᓛᒧᑦ ᐊᓯᔾᔨᕐᓂᖏᑦ (ᐱᐊᓕᐅᕐᕕᒃ) 

 

ᐱᖁᔨᕗᖔᕈᑎ #19-19 

 

ᐱᒋᐊᖅᑎᑦᑎᔪᖅ: ᑲᑎᒪᔨ ᓴᐳᑦ           

ᐊᐃᑉᐲᔪᖅ: ᑲᑎᒪᔨ ᕉᓴᓐ             

  

ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᑦ ᓄᓇᓕᕆᓂᖅ ᒪᓕᒐᓕᕆᔨᕋᓛᒧᑦ ᐊᓯᔾᔨᕐᓂᖏᑦ (ᐱᐊᓕᐅᕐᕕᒃ)  



ᑲᑎᒪᔩᑦ ᑲᑎᒪᓂᖏᑦ #02  

ᔮᓐᓄᐊᕆ 22, 2019 

ᒪᑉᐱᒐᖅ 7−ᖓ 13−ᓂᑦ 

ᓈᒻᒪᓴᖅᑐᑦ – ᕈᓴᓐ, ᐸᐸᑦᓯ, ᓴᐳᑦ 

ᓈᒻᒪᓴᓐᖏᑦᑐᖅ – ᐊᑯᒪᓕᒃ  

ᑲᔪᓯᔪᖅ 

 

(b)   ᐊᐃᑉᐸᖓᓐᓂ ᐅᖃᓕᒫᖅᑕᐅᔪᑦ ᒪᓕᒐᕋᓛᑦ 

 

i)  2019 ᐱᖁᑎᐅᔪᓄᑦ ᖃᐅᔨᓴᖅᑕᐅᓯᒪᔪᓄᑦ ᑮᓇᐅᔭᖅᑐᕐᓂᖏᓐᓄᑦ ᑖᒃᓰᖓ ᒪᓕᒐᕋᓛᑉ 

   ᓈᓴᐅᑎᖓ 868 

 

ᐱᖁᔨᕗᖔᕈᑎ #19-20 

 

ᐱᒋᐊᖅᑎᑦᑎᔪᖅ: ᑲᑎᒪᔨ ᓴᐳᑦ           

ᐊᐃᑉᐲᔪᖅ: ᑲᑎᒪᔨ ᕉᓴᓐ             

  

ᐊᐃᑉᐸᖓᓂ ᐅᖃᓕᒫᖅᑕᐅᓂᖏᑦ 2019 ᐱᖁᑎᐅᔪᓄᑦ ᖃᐅᔨᓴᖅᑕᐅᓯᒪᔪᓄᑦ ᑮᓇᐅᔭᖅᑐᕐᓂᖏᓐᓄᑦ 

ᑖᒃᓰᖓᒪᓕᒐᕋᓛᑉ ᓈᓴᐅᑎᖓ 868. 

  

ᐃᓘᓐᓇᖏᓐᓄᑦ ᓈᒻᒪᒋᔭᖅ ᑲᔪᓯᔪᖅ 

 

ii)  ᑲᑎᖅᓱᖅᓯᒪᔪᑦ ᐊᑮᑦ ᐊᑭᓕᔅᓴᐃᓪᓗ ᒪᓕᒐᓕᕆᔨᕋᓛᒧᑦ ᐊᓯᔾᔨᕐᓂᖏᑦ ᓈᓴᐅᑎᓕᒃ 

    869  

 

ᐱᖁᔨᕗᖔᕈᑎ #19-21 

 

ᐱᒋᐊᖅᑎᑦᑎᔪᖅ: ᑲᑎᒪᔨ ᓴᐳᑦ           

ᐊᐃᑉᐲᔪᖅ: ᑲᑎᒪᔨ ᕉᓴᓐ             

  

ᑲᑎᖅᓱᖅᓯᒪᔪᑦ ᐊᑮᑦ ᐊᑭᓕᔅᓴᐃᓪᓗ ᒪᓕᒐᓕᕆᔨᕋᓛᒧᑦ ᐊᓯᔾᔨᕐᓂᖏᑦ ᓈᓴᐅᑎᓕᒃ 869. 

  

ᐃᓘᓐᓇᖏᓐᓄᑦ ᓈᒻᒪᒋᔭᖅ ᑲᔪᓯᔪᖅ 

 

ᑲᑎᒪᔨ ᓴᐳᑦ ᐅᖃᓚᐅᖅᑐᖅ ᐅᖃᓚᐅᖅᑐᑦ ᐊᓯᔾᔨᖅᑐᑐᐊᖅ ᐊᑭᖏᓐᓄᑦ ᐊᑭᓕᔅᓴᓂᒍᑎᓄᓪᓗ ᒪᓕᒐᕋᓛᒥᑦ 

ᒫᓐᓇ ᐊᓯᔾᔨᖅᓯᒪᔪᓂᑦ ᒪᓕᒐᕋᓛᖏᓐᓂ ᐃᓚᓗᒍ ᓄᑖᕐᒥᑦ ᓇᒻᒥᓂᖃᖅᑐᓄᑦ ᓚᐃᓴᔅᓯᑖᕈᑎᖏᑦᑕ ᐊᑭᖏᓐᓄᑦ.   

 

ᒥᓂᔅᑕᐅᑉ ᑐᖏᓕᖓ ᓯᑏᕙᓐᓴᓐ ᐅᖃᐅᔾᔨᓚᐅᖅᑐᖅ ᑭᒃᑯᑐᐃᓐᓇᕐᓂᑦ ᓈᓚᑦᑎᑦᑎᓛᕐᖓᑕ ᐊᐃᑉᖓᓐᓂ 

ᐅᖃᓕᒫᖅᑕᐅᒍᒫᕐᖓᑦ ᓄᓇᓕᕆᓂᕐᒧᑦ ᒪᓕᒐᕋᓛᑦ ᐊᓯᔾᔨᕐᓂᖏᓐᓂ ᐱᐊᓕᐅᕐᕕᒻᒧᑦ. ᑭᒃᑯᑐᐃᓐᓇᕐᓂᑦ 

ᓇᓚᑦᑎᑦᑎᒍᒫᖅᑐᑦ ᕖᕝᕗᐊᕆ 12, 2019.  

 

(c)   ᐱᖓᔪᐊᓐᓂ ᑭᖑᓪᓕᖅᐹᒥᓗ ᐅᖃᓕᒫᖅᑕᐅᔪᑦ ᒪᓕᒐᕋᓛᑦ 

 

ᐱᑕᖃᓐᖏᑦᑐᖅ 

8.      ᐱᓕᕆᐊᔅᓴᑐᖃᐃᑦ 

  

 ᐱᑕᖃᓐᖏᑦᑐᖅ 

 

9. ᓄᑖᑦ ᐱᓕᕆᐊᔅᓴᐃᑦ 



ᑲᑎᒪᔩᑦ ᑲᑎᒪᓂᖏᑦ #02  

ᔮᓐᓄᐊᕆ 22, 2019 

ᒪᑉᐱᒐᖅ 8−ᖓ 13−ᓂᑦ 

 

a) ᐃᓱᒪᓕᐅᖁᔨᓂᖏᑦ - ᓯᑎᒃᑯᑦ ᑮᓇᐅᔭᖅᑐᕈᑎᓪᓗᐊᑕᖏᑦ 

ᓯᑕᐸᓂ ᑲᓛᒃ, ᐱᓐᖑᐊᖅᑐᓕᕆᔨᒃᑯᑦ ᐊᖏᔪᖅᑲᖓ 

 

ᓯᑕᐸᓂ ᑲᓛᒃ, ᐱᓐᖑᐊᖅᑐᓕᕆᔨ ᐊᖏᔪᖅᑳᖓ, ᐅᖃᐅᔾᔨᓚᐅᖅᑐᖅ ᑲᑎᒪᔨᓄᑦ ᐱᓐᖑᐊᖅᑐᓕᕆᒃᑯᑦ 

ᑐᔅᓯᕋᐅᑎᒥᑦ ᑐᓂᓯᒍᒪᒻᒪᑕ CGS−ᑯᓄᑦ − ᐱᓐᖑᐊᖅᑎᓄᑦ ᓄᓇᕗᒻᒥ $20,000−ᓂᑦ ᓴᓇᒋᐊᖅᑕᐅᖁᓪᓗᒋᑦ 

ᐃᓅᓱᑦᑐᒃᑯᕕᒃ. ᐅᖃᖅᑐᓂᓗ ᐅᓪᓗᒥᒧᑦ ᐋᖅᑭᒋᐊᖅᑕᐅᖁᓪᓗᓂᐅᒃ ᑕᐃᓐᓇ. ᓄᑖᕐᓂᖅ ᑐᓂᕐᕈᑎᓂᑦ 

ᐱᖁᔭᐃᑦ ᒪᓕᑦᑐᒋᑦ ᐱᔪᓐᓇᕐᖓᑕ $20,000−ᓂᑦ ᐊᕐᕌᒍᑕᒫᑦ ᓴᓇᔭᐅᒋᐊᖅᑕᐅᓗᓂ ᐱᓐᖑᐊᖅᑎᓄᑦ 

ᐱᓐᖑᐊᕐᕕᓪᓗ ᐱᐅᓯᒋᐊᖅᑕᐅᓗᓂ. 

 

ᑲᓛᒃ ᐅᖃᓚᐅᖅᑐᖅ ᐱᖁᔨᕗᖔᕈᑎᒃ ᑲᑎᒪᔨᓂᑦ ᐃᑲᔪᖅᑐᖅᑕᐅᒋᐊᓖᒃ ᑐᔅᓯᕋᐅᑎᒥᑦ ᐊᒻᒪᓗ ᓯᕗᓂᖓᓂ 

ᑐᓂᓯᒋᐊᖃᖅᑐᑎᑦ ᑐᔅᓯᖃᐅᑎᒥᑦ.   

 

ᐅᖃᖅᑐᓂ ᓇᓗᓇᐃᔭᖅᑐᓂᒋᑦ ᖃᓄᐃᑦᑐᓄᑦ ᑮᓇᐅᔭᑦ ᐊᑐᖅᑕᐅᒐᔭᕐᒪᖔᑖ: ᐋᖅᑭᒋᐊᕐᓗᒋᑦ ᖃᐅᒪᐃᑦ 

ᑰᖃᕐᕕᒻᒥ ᓴᓐᖏᓂᖅᓴᓂᑦ ᑰᖃᕐᕕᔅᓯᐅᑎᓄᑦ. ᐅᖃᖅᑐᓂᓗ ᑮᓇᐅᔭᐃᑦ ᐊᑐᖅᑕᐅᔪᓐᓇᖅᑐᖅ 

ᐱᓐᖑᐊᖅᑐᓕᕆᔨᒃᑯᓐᓄ ᐱᐅᓯᒋᐊᖅᑕᐅᓗᓂ ᑕᑯᔅᓴᐅᓂᖏᑦ ᑐᓐᖓᓇᕐᔫᒥᓗᓂ ᐃᓅᓱᑦᑐᓄᑦ, ᑕᐃᒫᓪᓗ 

ᑎᒥᒧᑦ ᐱᐅᒋᐊᖃᕐᓂᖓᓐᓄᑦ, ᐊᒻᒪᓗ ᐃᓕᓐᓂᐊᕈᑎᔅᓴᓂᑦ ᐊᑐᐃᓐᓇᖅᑕᖃᕐᓂᖅᓴᐅᓗᑎᓂ ᑕᒪᒃᑯᓂᖓ 

ᓂᕿᓕᕆᓂᕐᒥᑦ ᓂᕿᑦᑎᐊᕙᓕᕆᓂᕐᒥᓪᓗ.  

 

ᑲᓛᒃ ᐅᖃᓚᐅᖅᑐᖅ ᐱᒋᐊᕈᑕᐅᒋᐊᓖᑦ ᑕᒪᒃᑯᐊ ᐸᕐᓇᐅᑕᐅᓗᑎᑦ ᓯᕗᓪᓕᖅᐸᐅᑎᒋᐊᓖᑦ ᐅᑯᐊ: 

- ᓯᕗᓪᓕᖅᐸᑎᑎᒋᐊᓖᑦ ᓇᓗᓇᐃᔭᕐᓗᒋᑦ, ᓴᓇᓗᑎᑦ ᓴᓇᒃᑲᓂᕐᓗᑎᓪᓗ ᓄᓇᓕᓐᓂ 

ᑐᓐᖓᕕᐅᓂᐊᖅᑐᓂᑦ. 

- ᓱᓇᒃᑯᑖᑦ ᒪᓕᑦᑎᐊᕋᓗᐊᕐᒪᖔᑕ ᐊᐅᓚᓂᕆᓂᐊᖅᑕᖏᓐᓄᑦ ᓄᓇᓕᓐᓂ 

ᐊᑐᖅᑕᐅᑦᑎᐊᕈᓐᓇᕐᓗᑎᓪᓗ. 

 

ᑲᑎᒪᔨ ᐸᐸᑦᓯ ᐊᐱᕆᓚᐅᖅᑐᖅ ᑭᒃᑯᑐᐃᓐᓇᕐᓄᑦ ᐃᓯᖅᑕᐅᔪᓐᓇᕐᒪᖔᖅ. ᐃᓯᖅᑕᐅᑦᑎᐊᕈᓐᓇᕋᓗᐊᕐᒪᖔᑕ 

ᑭᓱᑐᐃᓐᓇᐃᑦ ᑐᔅᓯᕋᐅᑎᓂᑦ ᐅᖃᐅᓯᐅᖏᓐᓇᕆᐊᖃᕐᖓᑕ.   

 

ᑲᓛᒃ ᐅᖃᓚᐅᖅᑐᖅ ᐃᓯᖅᑕᐅᑦᑎᐊᕈᓐᓇᕆᐊᖃᕐᖓᑕ ᓄᑖᑦ ᓴᓇᔭᐅᔪᑦ. ᐅᖃᖅᑐᓂᓗ ᐃᓅᓱᑦᑐᐃᑦ ᒫᓐᓇ 

ᐃᓯᕈᓐᓇᑦᑎᐊᖅᑐᑦ ᑲᐃᓪᓗᐊᕈᑎᒃᑯᓪᓘᓐᓃᑦ ᐊᒻᒪᓗ ᐃᑲᔪᖅᑐᐃᒍᓐᓇᖅᑐᑎᑦ ᐱᑕᖃᕆᐊᖃᕐᓂᖅᑲᑦ.   

 

ᒪᐃᔭᐅᑉ ᑐᖏᓕᖓ ᓯᑏᕙᓐᓴᓐ ᐅᖃᐅᓯᖃᓚᐅᖅᑐᖅ ᖃᐅᔨᓴᖅᑕᐅᓯᒪᔪᓂᑦ ᑮᓇᐅᔭᓂᑦ 

ᐱᔭᕇᖅᓯᒪᓕᖅᑐᑎᓪᓗ ᐃᓅᓱᑦᑐᒃᑯᕕᒻᒧᑦ ᐊᒻᒪᓗ A.W.G. ᐊᓐᓂᑭᑦᑐᐊᕐᔪᕝᕕᖓᓐᓄᑦ. ᐅᖃᖅᑐᓂᓗ 

ᐱᔭᕇᖅᓯᒪᑦᑎᐊᖅᑐᑯᓘᓐᖏᒃᑲᓗᐊᖅᑐᑎᑦ, ᑭᓯᐊᓂᓕ ᓇᓗᓇᐃᓐᖏᑦᑐᖅ ᐊᑲᐅᓐᖏᓕᐅᕈᑎᖃᕐᖓᑕ 

ᐃᓚᖏᓐᓂ.   

 

ᐊᖏᖃᖅᑎᖃᓚᐅᖅᑐᖅ ᑲᑎᒪᔨᒥᑦ ᒪᑦᓴᔨᒥᑦ ᐃᓱᒪᒋᔭᖓᓐᓂ ᐱᔪᓐᓇᖁᓪᓗᒋᑦ ᑐᔅᓯᕋᐅᑎᒥᑦ, ᐱᓗᐊᖅᑐᒥᑦ 

ᐸᕐᓇᐅᑎᓂᑦ ᓄᓇᒧᑦ ᑐᔅᓯᕋᐅᑎᓂᓪᓗ, ᐃᑉᐱᒍᓱᓚᐅᖅᑐᖅ ᑕᒪᓐᓇ ᒪᓕᒐᖅᑎᕉᕆᐊᖃᕐᓂᖓᓐᓄᑦ, 

ᖃᐅᔨᓴᖃᑦᑕᕐᓗᑎᑦ ᐃᓕᓴᕆᔭᐅᓗᑎᓪᓗ ᑲᒪᒋᔭᐅᓗᑎᓪᓗ ᐸᕐᓇᐅᑏᑦ ᒪᓕᒋᐊᓖᑦ. ᑕᐃᒫᒃ ᓯᑎᒃᑯᑦ 

ᐃᓪᓗᕐᔪᐊᖃᕐᓂᐊᖏᒻᒪᑕ ᐊᑐᕋᔅᓴᐅᓂᖏᑦᑐᓂᑦ ᒪᓕᒐᕐᓂᑦ ᒪᓕᓐᖏᓐᓂᖏᓐᓂ.   

 

ᒪᐃᔭᐅᑉ ᑐᖏᓕᖓ ᓯᑏᕙᓐᓴᓐ ᐊᐱᕆᓚᐅᖅᑐᖅ ᑲᓛᒃ ᓇᓗᓇᐃᖅᓯᒍᓐᓇᕐᒪᖔᑕ ᑮᓇᐅᔭᓂᑦ ᐊᕐᕌᒍᒥ, 

ᑐᔅᓯᕋᐅᑎ ᑐᓂᒋᐊᖃᕐᒪᖔᖅ ᒫᔾᔨᕈᓚᐅᓐᖏᓂᖓᓐᓂ 31 ᑮᓇᐅᔭᐃᑦ ᑭᓯᐅᓂ ᐱᔪᓐᓇᕋᔭᖅᑐᒋᑦ ᒪᐃᒥ, 

ᑐᔅᓯᕋᐅᑎ ᑲᔪᓯᑦᑎᐊᓚᐅᖅᑐᖅ. ᑲᓛᒃ ᐅᖃᖅᑐᓂᓗ ᑮᓇᐅᔭᐃᑦ ᐊᕐᕌᒍᒧ ᐱᔪᓐᓇᓚᐅᖅᑕᖏᑦ 

2019/2020−ᒧᑦ.   

 



ᑲᑎᒪᔩᑦ ᑲᑎᒪᓂᖏᑦ #02  

ᔮᓐᓄᐊᕆ 22, 2019 

ᒪᑉᐱᒐᖅ 9−ᖓ 13−ᓂᑦ 

ᒪᐃᔭᐅᑉ ᑐᖏᓕᖓ ᓯᑏᕙᓐᓴᓐ ᓇᓗᓇᐃᖅᓯᓚᐅᕐᒥᔪᖅ ᑮᓇᐅᔭᐃᑦ ᐊᑐᖅᑕᐅᒋᐊᖃᕐᓂᖏᓐᓂ 

ᑎᑭᓚᐅᓐᖏᓐᓂᖓᓐᓂ ᒫᔾᔨ 31, 2020 ᑲᓛᒃᓗ ᐊᖏᖃᑎᖃᖅᑐᓂ.    

 

ᐱᖁᔨᕗᖔᕈᑎ #19-22 

 

ᐱᒋᐊᖅᑎᑦᑎᔪᖅ: ᑲᑎᒪᔨ ᓴᐳᑦ  

ᐊᐃᑉᐲᔪᖅ: ᑲᑎᒪᔨ ᕉᓴᓐ             

  

ᑲᑎᒪᔩᑦ ᐃᑲᔪᖅᑐᐃᔪᑦ ᐱᓐᖑᐊᖅᑐᓕᕆᔨᒃᑯᑦ ᑐᔅᓯᕋᐅᑎᖓᓐᓂ ᑮᓇᐅᔭᓂᑦ ᓄᓇᕗᑦ ᒐᕙᒪᒃᑯᖏᓐᓂ 

ᐱᓐᖑᐊᖅᑐᓕᕆᓂᕐᒨᖓᔪᓂᑦ. 

ᐃᓘᓐᓇᖏᓐᓄᑦ ᓈᒻᒪᒋᔭᖅ ᑲᔪᓯᔪᖅ 

 

10.      ᑲᑎᒪᔨᕋᓛᑦ ᐅᓂᒃᑳᖏᑦ 

 

 a)  ᓂᔅᓰᑦ ᑲᑎᒪᔨᕋᓛᖏᑦ 

     ᑲᑎᒪᔨ ᐸᐸᑦᓯ, ᐃᔅᓯᕙᐅᑕᐅᑉ ᑐᖏᓕᖓ 

 

ᑲᑎᒪᔨ ᐸᐸᑦᓯ ᐅᖃᐅᔾᔨᓚᖅᑐᖅ ᑲᑎᒪᔨᓂᑦ ᓂᒃᓰᑦ ᑲᑎᒪᔨᕋᓛᖏᑦ ᑲᑎᒪᓚᐅᖅᓯᒪᒻᒪᑕ ᔮᓐᓄᐊᕆᒥ 15−ᒥ, 

2019. ᑐᓂᓯᒃᑲᓐᓂᕈᒪᓚᐅᕐᖓᑕ ᐊᒥᐊᒃᑯᖏᑦ, ᑮᓇᐅᔭᓂᑦ ᐊᑐᖅᑕᐅᓚᐅᓐᖏᑦᑐᓂᑦ 2018−ᒥ 

ᐊᒥᓲᓂᖃᖅᑐᓂ $36,674.93. ᐊᑐᓕᖁᔭᐅᔪᓂᑦ ᑐᓂᓯᓚᐅᖅᑐᖅ ᑲᑎᒪᔨᓄᑦ ᑐᔅᓯᕋᖅᑐᓂᓗ ᑕᒪᓐᓇ 

ᑐᓂᓯᖁᔨᓪᓗᓂ.     

 

ᑲᑎᒪᔨ ᓴᐳᑦ ᐅᖃᓚᐅᖅᑐᖅ ᐃᑲᔪᖅᑐᐃᓂᖏᓐᓄᑦ ᕿᒻᒥᓕᕆᔨᓄᑦ, ᑭᓯᐊᓂᓕ ᐃᓱᒫᓗᑦᑐᖅ ᑐᓂᔭᐅᓂᐊᖅᑐᑦ 

ᑮᓇᐅᔭᐃᑦ ᑖᒃᑯᓄᖓᓪᓚᕆᒃ ᐊᑑᑎᖃᕐᓂᐊᕋᓗᐊᕐᒪᖔᑕ ᑲᒪᒋᔭᕆᐊᓕᖏᓐᓄᑦ ᐅᖓᑖᓅᓐᖏᒃᑲᓗᐊᕐᒪᖔᑕ 

ᓄᓇᖃᑦᑎᐊᖅᑐᓕᕆᓂᕐᒧᑦ ᑮᓇᐅᔭᐃᑦ ᐱᔾᔪᑎᒋᓪᓗᒋᑦ. ᐅᖃᖅᑐᓂᓗ ᐃᓱᒫᓘᑎᖃᕐᓂᕋᖅᑐᓂ 

ᐅᖃᐅᓯᐅᕋᑖᖅᑐᒥᑦ ᐊᓯᖏᓐᓄ ᐱᔪᓐᓇᖏᑦᑐᑦ ᑕᒪᑐᒥᖓ ᓄᓇᖃᑦᑎᐊᖅᑐᓕᕆᓂᕐᒧᑦ ᑮᓇᐅᔭᓂᑦ. 

ᓇᓗᓇᐃᖅᓯᔾᔪᑎᔅᓴᒥᑦ ᕿᓂᕋᑖᕋᓗᐊᕐᖓᑦ ᐅᖃᐅᓯᕆᔪᒪᔭᒥᓂᑦ. 

 

ᓯᐅᕆ ᕉ, ᑮᓇᐅᔭᓕᕆᓂᕐᒧᑦ ᐱᓕᕆᔨᒻᒪᕆ,ᒃ ᐅᖃᓚᐅᖅᑐᖅ ᐱᔪᓐᓇᕐᓂᖏᓐᓂ ᒪᓕᑦᑐᒋᑦ ᑮᓇᐅᔭᓕᕆᓂᕐᒧᑦ 

ᐊᖏᕈᑎᖏᑦ.   

 

ᑲᑎᒪᔨ ᕈᓴᓐ ᐊᐱᕆᓚᐅᖅᑐᖅ ᖃᓄᖅ ᑮᓇᐅᔭᐃᑦ ᐃᑲᔫᑎᖃᕐᒪᖔᑕ ᑮᓇᐅᔾᔭᔅᓴᖏᓐᓂᖅᓴᓄᑦ ᐅᕝᕙᓘᓐᓃᑦ 

ᑮᓇᐅᔭᖃᓐᖏᑦᑐᓄᑦ ᐊᑭᓖᒍᓐᓇᖏᑦᑐᓄᑦ ᐃᓚᒋᓐᓄᑦ ᓄᓇᓕᒥᐅᑕᓄᓪᓘᓐᓃᑦ ᐊᑭᓖᒍᓐᓇᖏᑦᑐᓂᑦ 

ᕿᒻᒥᖏᑦ ᑎᒻᒥᑳᖅᑎᑦᑎᕕᐅᓗᑎᑦ ᐊᒻᒪᓗ ᓇᔾᔨᒍᓐᓇᐃᓕᑎᑕᐅᒍᓐᓇᕐᓂᖏᓪᓗ. ᑕᒪᓐᓇ 

ᐃᓱᒫᓗᒋᔭᐅᓂᐊᖅᑐᖅ ᐃᓄᓐᓄᑦ ᑕᐃᒫᒃ ᐱᓇᓱᒃᑯᑦᑎᒍ, ᐊᒻᒪᓗ ᐃᓚᑦ ᐊᑭᖃᓐᖏᑦᑐᖅᑖᖃᑦᑕᕐᓗᑎᑦ 

ᐃᓚᖏᓪᓗ ᐊᑭᓖᖃᑦᑕᕐᓗᑎᑦ ᑮᓇᐅᔾᔭᔅᓴᓂᖅᓴᐃᑦ ᐃᓛᖃᐃ ᐊᑭᖃᓐᖏᑐᖅᑖᖃᑦᑕᕐᒥᓗᑎᑦ ᑕᒪᓐᓇᓗ 

ᑮᓇᐅᔭᓕᐅᕋᓱᐊᕐᓂᐅᔫᒐᓗᐊᖅ ᐲᑐᐃᓐᓇᕋᔭᖅᑐᖅ ᐆᒪᔪᓄᑦ ᓘᑦᑖᒧᑦ.   

 

ᑲᑎᒪᔨ ᐸᐸᑦᓯ ᐅᖃᓚᐅᖅᑐᖅ ᐃᓚᖓ ᑮᓇᐅᔭᐃᑦ ᐊᑐᖅᑕᐅᓂᐊᖅᑐᑦ ᐊᓯᖏᓐᓄ ᓄᓇᓕᓐᓄ ᐊᒻᒪᓗ 

ᓯᑎᒃᑯᓐᓄᑐᐃᓐᓇᐅᓐᖏᑦᑐᖅ ᐃᖃᓗᓐᓂ. ᐅᖃᖅᑐᓂᓗ ᐊᓯᖏᑦ ᓄᓇᓖᑦ ᐃᑉᐱᒍᓱᑦᑐᐃᓐᓇᐅᒻᒪᑕ ᑕᐃᒫᒃ 

ᓯᑎᒃᑯᓐᓂ.   

 

ᕉ ᐅᖃᓚᐅᖅᑐᖅ ᑲᑎᒪᔨᕋᓛᑦ ᕿᒥᕐᕈᓯᒪᔪᑦ ᓈᒻᒪᔅᓴᕈᒪᓪᓗᑎᑦ ᑮᓇᐅᔭᓂᑦ ᕿᒻᒥᓕᕆᔨᒃᑯᓐᓄ ᓴᓴᐃᔭᑎᖓᓐᓄᑦ 

ᐱᔨᑦᑎᕋᐅᑎᐅᓐᖏᒻᒪᓪᓕ ᑕᒪᓐᓇ ᕿᒻᒥᓕᕆᔨᒥᑦ ᑕᑯᔪᒪᓐᓂᖅᑲᑕ ᕿᒻᒥᖁᑎᓖᑦ ᐃᓱᒪᖅᓱᖅᑐᑦ. ᐅᖃᖅᑐᓂᓗ 

ᐊᖏᖅᓯᓇᓱᐊᓐᖏᑦᑐᓪᓕᐅᑯᐊ ᐊᖅᓵᖅᓯᓇᓱᓪᓗᑎᑦ ᓇᒻᒥᓂᖃᖅᑎᐅᔪᒥᑦ. ᓚᐃᓴᔅᓯᓕᕆᑐᐃᓐᓇᖅᑐᖅ ᑕᒪᓐᓇ. 

ᕿᒻᒦᑦ ᓚᐃᓴᔅᓯᑖᕈᔾᔭᐅᓇᓱᖁᒻᒪᒋᑦ ᐊᐃᔭᐅᒐᐃᑉᐸᑕ, ᑭᒃᑯᑦ ᕿᒻᒥᒋᒻᒪᖔᒍ ᓇᓗᓇᐃᒃᑯᑎᔅᓴᒥᑦ 



ᑲᑎᒪᔩᑦ ᑲᑎᒪᓂᖏᑦ #02  

ᔮᓐᓄᐊᕆ 22, 2019 

ᒪᑉᐱᒐᖅ 10−ᖓ 13−ᓂᑦ 

ᑕᒫᓃᖅᑭᓂᐊᖏᒻᒪᑕ. ᐅᖃᖅᑲᓂᖅᑐᓂᓗ ᓚᐃᓴᔅᓯᑖᖅᑎᑦᑎᓇᓱᑐᐃᓐᓇᕐᖓᑕ ᕿᒻᒥᓂᑦ ᐊᒻᒪᓗ 

ᖃᓄᐃᑦᑑᓂᖏᓐᓂ ᕿᒻᒦᑦ ᐅᖃᐅᓯᖃᓐᖏᑦᑐᖅ ᕿᒻᒥᓄᑦ ᖃᓄᖅ ᐃᑲᔫᑎᖃᕆᐊᖃᕐᒪᖔᑖ.  

 

ᑲᑎᒪᔨ ᓴᐳᑦ ᐊᖏᖃᑎᖃᓚᐅᖅᑐᖅ ᑕᒪᑐᒥᖓ. ᑭᓯᐊᓂᓕ, ᐃᓱᒪᔪᖅ ᑕᒪᓐᓇ ᑐᔅᓯᕋᐅᑎ ᑐᓂᔭᐅᓯᒪᔪᖅ 

ᑮᓇᐅᔾᔭᔅᓴᓂᖏᓐᓂ ᖃᐅᔨᓴᐅᑎᐅᒻᒪᖔᖅ ᑐᔅᓯᕋᐅᑎᒥᑦ ᐅᕝᕙᓘᓐᓃᑦ ᐊᐅᓚᑦᑎᒐᓱᐊᕐᒪᖔᑕ. ᓲᕐᓗ, 

ᐊᐅᓚᑦᑎᓂᐊᖅᑎᓪᓗᒋᑦ ᑐᔅᓯᕋᐅᑎᓂᑦ ᑭᒃᑯᑦ ᐃᑲᔫᑎᓂ ᐱᒐᔭᕐᒪᖔᑕ. ᐅᖃᖅᑐᓂᓗ 

ᓄᓇᖃᑦᑎᐊᖅᑐᓕᕆᓂᕐᒨᖓᒻᒪᑦ, ᑕᒪᓐᓇ ᓯᑎᒻᒧᑦ ᑮᓇᐅᔭᑦ ᐱᔭᐅᒋᐊᖃᕐᖓᑕ. ᐅᖃᖅᑐᓂᓗ 

ᑐᑭᓯᒋᐊᕈᑎᒃᑲᓂᕐᓂᑦ ᐱᔪᒪᓪᓗᓂ ᖃᓄᖅ ᐃᑲᔫᑎᔅᓴᐃᑦ ᐊᐅᓚᑕᐅᒻᒪᖔᑕ ᐊᒻᒪᓗ ᐊᐱᕆᓪᓗᓂ 

ᑐᑭᓯᒋᐊᕈᑎᔅᓴᑲᓐᓂᕐᓂᑦ ᐊᑐᐃᓐᓇᖅᑕᖃᕈᓐᓇᕐᒪᖔᖅ. 

 

ᕉ ᐅᖃᓚᐅᖅᑐᖅ ᓇᓗᓇᐃᖅᓯᔪᓐᓇᖏᑦᑐᖅ ᐃᑲᔫᑎ ᑮᓇᐅᔾᔭᔅᓴᔪᓄᑦ ᐆᑦᑐᖅᑕᐅᓯᒪᒻᒪᖔᖅ. ᐅᖃᖅᑐᓂᓗ 

ᑕᒪᓐᓇ ᑭᐅᔪᓇᖏᑲᓚᕐᖓᒍ ᐅᓐᓅᔪᖅ, ᑭᓯᐊᓂ ᑲᑎᒪᔨᓄᑦ ᐅᑎᕐᕕᖃᓛᖅᑐᖅ ᑕᒪᑐᒪᑉ ᒥᔅᓵᓄᑦ.   

 

ᑲᑎᒪᔨ ᓴᐳᑦ ᐅᖃᓚᐅᖅᑐᖅ ᐃᑲᔪᖅᑐᐃᒍᓐᓇᖏᒪᑦ ᑕᒪᑐᒥᖓ ᐱᖁᔨᕗᖔᕈᑎᒥᑦ ᓴᖅᑭᖅᑕᐅᔪᒥᑦ. 

ᑭᖑᕙᕆᐊᖅᑕᐅᔪᓐᓇᕐᒪᖔᖅ ᐊᐱᕆᓚᐅᖅᑐᖅ ᐃᓱᒪᖅᓴᖅᓯᐅᒃᑲᓂᕐᓂᐊᕐᖓᑕ ᑕᒪᑐᒥᖓ ᑐᔅᓯᕋᐅᑎᒥᑦ 1−ᒥᑦ. 

 

ᑲᑎᒪᔨ ᒪᑦᓴᔨ ᐅᑲᒃᑲᓐᓂᓚᐅᖅᑐᖅ ᑲᑎᒪᔨᐅᑉ ᓴᐳᑦ ᐃᓱᒪᒋᔭᖓᓂ. ᐅᖃᖅᑐᓂ ᑕᒪᓐᓇ 

ᐅᖃᐅᓯᐅᖃᑦᑕᖅᓯᒪᒌᕐᖓᑦ ᐊᒻᒪᓗ ᕿᒻᒥᓕᕆᔨᒃᑯᑦ ᖃᓄᐃᓕᖓᓕᕐᓂᖏᓐᓂ ᐅᖃᖅᑐᓂ. ᑮᓇᐅᔾᔭᔅᓴᔪᓪᓗ 

ᒪᓕᑦᑐᒋᑦ ᖃᐅᔨᓴᐅᑎᖓᓐᓂ ᐅᖃᐅᓯᐅᒌᖅᓯᒪᓪᓗᑎᑦ. ᐅᖃᖅᑐᓂᓗ ᐊᖏᖃᑎᓕᒃ ᑲᑎᒪᔨᒥᑦ ᓴᐳᒻᒥᑦ 

ᑐᑭᓯᒋᐊᕈᑎᒃᑲᓂᕐᓂᑦ ᐱᔪᒪᓂᕋᖅᑐᓂ ᐃᓱᒪᓕᐅᓚᐅᓐᖏᓐᓂᖏᓐᓂ.   

 

ᒪᐃᔭᐅᑉ ᑐᖏᓕᖓ ᓯᑏᕙᓐᓴᓐ ᐅᖃᖃᑎᖃᓚᐅᖅᑐᖅ ᑲᑎᒪᔨᒧᑦ ᓴᐳᑦᒧ, ᐃᑲᔫᑎᖃᓗᐊᔾᔮᖏᑦᑐᖅ 

ᑕᕝᕗᖓᓪᓚᕆᒃ ᓄᓇᖃᑦᑎᐊᖅᑐᓕᕆᓇᓱᓐᓂᕐᒧᑦ ᑮᓇᐅᔾᔭᔅᓴᓂᑭᑦᑐᓂᑦ ᑐᕌᖓᓐᖏᑉᐸᑦ. ᑕᒪᓐᓇ 

ᐊᑲᐅᓐᖏᓕᐅᕈᑎᐅᔪᖅ ᓚᐃᓴᔅᓯᖃᖅᑎᑦᑎᓇᓱᐊᕐᓂᖅ ᕿᒻᒥᓄᑦ, ᐊᒡᓱᕈᑕᐅᖃᑦᑕᕐᖓᑦ ᕿᒻᒥᒃᑯᕕᒻᒧᑦ. 

ᕿᒻᒥᑕᖃᕐᓂᖅᓴᐅᓪᓗᓂᓗ ᐊᖅᑯᑎᓂᑦ ᐱᔭᐅᓚᐅᖅᓯᒪᓐᖏᑦᑐᓂᑦ, ᑲᒪᒋᔭᐅᓂᖅᓴᐅᓪᓗᑎᓪᓗ ᐊᓯᖏᑦ ᕿᒻᒦᑦ 

ᐅᑎᖅᑎᑕᐅᒍᓐᓇᖏᑦᑐᑦ ᐊᖏᕐᕋᒥᓄᑦ, ᐃᑲᔫᑎᓂᑦ ᐱᔪᓐᓇᕋᓗᐊᖅᑲᑦ ᐱᔭᕆᐊᖃᓐᖏᑦᑑᒐᓗᐊᖅ 

ᓂᕕᖓᑖᖅᑖᕈᓐᓇᑦᑎᐊᖅᑐᒥᑦ, ᓄᓇᖃᑦᑎᐊᖅᑐᓕᕆᓂᕐᒥᑦ ᐱᐅᓯᕚᓪᓕᑎᑦᑎᓇᓱᓗᐊᓐᖏᒻᒪᑦ ᑭᓯᓂᓕ 

ᐊᑦᑐᐃᓂᖃᖅᑐᖅ ᕿᒻᒥᓂᑦ ᑕᒫᓃᖅᑭᔪᓂᑦ ᓄᓇᓕᓐᓂ ᒥᑭᓪᓕᕚᓪᓕᕆᐊᖃᕋᓗᐊᕐᖓᑦ.   

 

ᒪᐃᔭᐅᑉ ᑐᖏᓕᖓ ᓯᑏᕙᓐᓴᓐ ᐅᖃᓚᐅᖅᑐᖅ ᑕᒫᓃᖅᑭᔪᑦ ᕿᒻᒦᑦ ᐅᖃᐅᓯᐅᖏᓐᓇᕐᖓᑕ ᑖᔅᓱᒧᖓ 

ᑲᑎᒪᔨᒧᑦ ᑕᐃᒪᓐᖓᓂ ᐱᒋᐊᓚᐅᖅᓯᒪᒻᒪᑦ. ᓇᓗᓇᐃᓐᖏᑦᑐᖅ ᑕᒪᓐᓇ ᐊᑲᐅᓐᖏᓕᐅᕈᑎᐅᔪᖅ ᐊᕐᕌᒍᑕᒫᑦ 

ᐊᓯᖏᓐᓄᓪᓗ. ᑕᒪᓐᓇ ᐃᑲᔫᑎᐅᒋᐊᖃᕐᖓᑦ ᓄᓇᓕᒻᒧᑦ, ᑲᑎᒪᔩᑦ ᕿᒻᒥᓕᕆᓂᕐᒥᑦ ᐊᐅᓚᑦᑎᑦᑎᐊᕆᐊᓖᑦ 

ᕿᒻᒦᑦ ᐱᔭᐅᖃᑦᑕᕐᓗᑎᑦ ᐅᑎᖅᑎᑕᐅᑦᑎᐊᕐᓗᑎᓪᓗ ᐊᖏᔪᖅᑳᖏᓐᓄᑦ. ᐅᖃᖅᑐᓂᓗ ᕿᒻᒥᖁᑎᓕᒃ 

ᓇᓂᔭᐅᔪᓐᓇᖅᑲ ᐊᐃᔅᓯᖁᓗᒍ, ᕿᒻᒥᓕᒃ ᐱᖁᑎᒥᓂᑦ ᑲᒪᑦᑎᐊᖏᓐᓂᖓᓐᓄᑦ ᑕᐃᒪᐃᓚᕿᒻᒪᑦ.   

 

ᒪᐃᔭᐅᑉ ᑐᖏᓕᖓ ᓯᑏᕙᓐᓴᓐ ᐃᑉᐱᒍᓱᓚᐅᖅᑐᖅ ᑕᒪᓐᓇ ᓄᓇᓕᑦᑎᐊᕙᓐᓅᑐᐃᓐᓇᕐᓗᓂ ᐊᒻᒪᓗ 

ᐱᐅᓯᕚᓪᓕᑎᑕᐅᒐᓱᐊᕐᓗᓂ ᓄᓇᓕᒃ.   

 

ᑲᑎᒪᔨ ᓴᐳᑦ ᐊᖏᖃᑎᖃᓚᐅᖅᑐᖅ ᒪᐃᔭᐅᑉ ᑐᖏᓕᖓᓐᓂ ᓯᑏᕙᓐᓴᒥ ᐅᖃᐅᓯᖏᑦ ᓈᒻᒪᑦᑐᒋᓪᓗᓂᒋᑦ. 

ᑲᑎᒪᔩᑦ ᐊᑐᓐᖏᑐᐃᓐᓇᕆᐊᖃᕐᖓᑕ ᑭᒃᑯᑐᐃᓐᓇᐃᑦ ᑮᓇᐅᔭᖏᓐᓂ ᐱᐅᓂᖅᐹᖅᑎᒍᑦ. ᐅᖃᖅᑐᓂᓗ 70 

ᖁᑦᑎᓂᖅᐹᖑᑉᐸᑦ ᑮᓇᐅᔾᔭᔅᓴᔪᓂᑦ ᐊᑐᕐᓂᓗᑦᑕᐅᑐᐃᓐᓇᕆᐊᖃᕐᖓᑕ ᑕᒪᓐᓇ ᐃᑲᔫᓯᐊᔅᓴᖅ, 

ᖁᑦᑎᓂᖅᐹᖅᑎᒍᑦ ᑮᓇᐅᔭᓂᑦ ᐊᑐᓐᖏᓂᖅᓴᐅᑐᐃᓐᓇᕆᐊᖃᕐᖓᑕ. ᐅᖃᒃᑲᓂᖅᑐᓂᓗ ᑕᑯᒃᑲᓐᓂᕈᒪᒻᒪᑦ 

ᑐᑭᓯᒋᐊᕈᑎᔅᓇᓂᑦ ᐃᓱᒪᓕᐅᓚᐅᓐᖏᓐᓂᖓᓐᓂ. ᑲᑎᒪᔨ ᓯᑏᕙᓐᓴ ᐊᖏᖃᑎᖃᓚᐅᖅᑐᖅ  ᓱᓕ ᑕᒪᓐᓇ 

ᐋᖅᑭᒋᐊᒃᑲᓐᓂᕆᐊᖃᕐᖓᑦ ᐃᑲᔫᑎᔅᓴᖅ, ᑭᓯᐊᓂᓕ ᐊᐱᕆᔪᖅ ᐃᑲᔫᑎᖃᓪᓚᕆᓐᓂᕐᒪᖔᖅ ᑕᒪᓐᓇ. 

ᓚᐃᓴᔅᓯᖃᕆᐊᖃᕐᓂᖏᓐᓂ ᕿᒻᒥᓖᑦ ᓚᐃᓴᔅᓯᖃᕆᐊᖃᕐᓂᖏᓐᓂ ᑮᓇᐅᔭᖅᑕᖃᕇᖅᑎᓐᓇᒍ ᐊᓯᖏᓐᓄᑦ. 

ᑖᒃᑯᐊ ᑭᒃᑯᑐᐃᓐᓇᐃᑦ ᑮᓇᐅᔭᕆᒻᒪᒋᑦ ᐊᑐᖅᑕᐅᔪᑦ, ᖁᑦᑎᓂᖅᐹᖅᑎᒍᑦ ᐱᐅᓂᖅᐹᖅᑎᒍᓪᓗ 

ᐊᑐᖅᑕᐅᑦᑎᐊᕆᐊᓖᑦ. ᐅᖃᖅᑐᓂᓗ ᑕᒪᓐᓇ ᒫᓐᓇ ᐃᓱᒫᓘᑎᒋᒻᒪᒍ ᑐᔅᓯᕋᐅᑎᒥ.   



ᑲᑎᒪᔩᑦ ᑲᑎᒪᓂᖏᑦ #02  

ᔮᓐᓄᐊᕆ 22, 2019 

ᒪᑉᐱᒐᖅ 11−ᖓ 13−ᓂᑦ 

 

ᑲᑎᒪᔨ ᒪᑦᓴᔨ ᑐᑭᓯᓚᐅᖅᑐᖅ ᑲᑎᒪᔨᒥᑦ ᓴᐳᑦ ᖃᓄᐃᓕᖓᓂᖓᓂ ᐊᖏᖅᑐᓂᓗ ᑕᒪᓐᓇ ᓈᒻᒪᒻᒪᑦ. 

ᐃᓱᒫᓗᓚᐅᖅᑐᖅ ᑲᑎᒪᔩᑦ ᐅᖓᑖᓅᓗᐊᓐᖏᑦᑑᒐᓗᐊᖅ ᑲᒪᓕᕐᒪᖔᑕ ᑕᒪᑐᒥᖓ ᐆᒪᔪᖁᑎᖃᕐᓂᕐᒥᑦ 

ᐊᖏᕐᕋᒥ. ᐃᓱᒪᓚᐅᖅᑐᖅ ᑕᒪᒃᑯᐊ ᐃᓱᒪᓕᖅᑎᑦᑎᓂᐊᓐᖏᒃᑲᓗᐊᕐᒪᖔᑕ ᓯᑎᒃᑯᑦ ᑕᒪᑐᒥᖓ 

ᑮᓇᐅᔾᔭᔅᓴᓂᖅᓴᓂ ᐊᑐᖅᑎᑦᑎᖃᑦᑕᕐᓂᐊᕐᒪᖔᑕ ᐃᑲᔫᑎᓂᑦ, ᑮᓇᐅᔾᔭᔅᓴᖏᓐᓂᖅᓴᓄᑦ 

ᑐᕌᖓᒐᓗᐊᖅᑎᓪᓗᒍ.   

 

ᒪᐃᔭᐅᑉ ᑐᖏᓕᖓ ᓯᑏᕙᓐᓴᓐ ᐅᖃᓚᐅᖅᑐᖅ ᑐᔅᓯᕋᐅᑎ ᐱᖃᓯᐅᑎᓯᒪᒻᒪᑦ, ᕿᒻᒥᓕᕆᓂᕐᒥᑦ ᓴᓴᐃᔭᑎᒃᑯᑦ 

ᑐᕌᕐᓂᐊᖅᑐᑦ ᕿᒻᒦᑦ ᐱᑐᔅᓯᒪᓐᖏᑦᑐᓄᑦ ᐊᒻᒪᓗ ᐊᒥᓲᓂᖏᓐᓄ ᐊᑎᓕᐅᖅᑕᐅᓯᒪᓐᖏᑦᑐᑦ. ᑐᓴᖁᒪᓪᓗᑎᓪᓗ 

ᕿᒻᒥᓂᐊᖅᑎᓂᑦ ᖃᓄᖅ ᐱᒃᑲᓐᓂᕆᐊᖃᕐᒪᖔᑕ. ᕿᒻᒥᓕᕆᔨᒃᑯᑦ ᓴᓴᐃᔭᑎᒃᑯᖏᑦ ᐱᓕᕆᐊᔅᓴᓂᑦ 

ᐱᑕᖃᕐᖓᑦ ᑮᓇᐅᔾᔭᔅᓴᖏᓐᓂᖅᓴᓄ ᐊᑎᓕᐅᖅᑎᑦᑎᓯᒪᓐᖏᒋᐊᕐᓂᖏᓐᓄᑦ ᕿᒻᒥᖏᓐᓂ. ᐅᖃᖅᑐᓂᓗ 

ᑲᑎᒪᔩᑦ ᓇᓗᓇᐃᖅᓯᑦᑎᐊᑲᓐᓂᖁᓪᓗᓂᒋᑦ ᑕᒪᑐᒥᖓ ᑭᓯᐊᓂᓕ ᐅᖃᐅᓯᐅᐱᓪᓚᔅᓯᒪᓱᒋᔭᕋᓗᐊᖓ ᑕᒪᓐᓇ.   

 

ᒪᐃᔭᐅᑉ ᑐᖏᓕᖓ ᓯᑏᕙᓐᓴᓐ ᐊᐱᕆᓚᐅᖅᑐᖅ ᓯᐅᕆ ᕉᒧᑦ ᑕᒪᓐᓇ ᓱᕋᒐᔅᓴᐅᒻᒪᖔᑕ ᐱᖁᔨᕗᖔᕈᑎᒃ 

ᑎᓴᒪᐅᓕᖅᑲᖓᓗᒍ ᐊᒻᒪᓗ ᑐᓂᔭᐅᒐᔭᕐᓂᖏᓐᓂ ᑮᓇᐅᔭᐃᑦ. ᕉ ᑭᐅᓚᐅᖅᑐᖅ ᑭᖑᓪᓕᖅᐹᖑᓪᓗᓂ ᑖᒪᓐᓇ 

ᑮᓇᐅᔭᖅ ᐱᔭᕇᔭᖅᓯᒪᔪᖅ ᐊᕐᕌᒍᒧᑦ, ᑖᓐᓇ ᐅᓪᓗᖓᓐᓂ ᑭᖑᕙᖅᐸᓪᓚᐃᔪᖅ, ᑲᑎᒪᔩᑦ 

ᐅᑎᕐᕕᒋᔭᕆᐊᖃᖅᑲᒍ ᑭᖑᕙᓗᐊᕐᓂᐊᖅᑐᖅ ᐊᑲᐅᓐᖏᓕᐅᕈᑎᖃᕐᓂᐊᖅᑐᖅ ᐅᑎᖅᑎᒋᐊᖃᓕᕋᔭᖅᑕᕗᑦ 

ᑮᓇᐅᔭᐃᑦ ᓄᓇᕗᑦ ᒐᕙᒪᒃᑯᓐᓄᑦ ᑲᒪᒋᓇᓱᓕᑕᐃᓐᓇᕈᑦᑎᒍᓪᓗ.   

 

ᑲᑎᒪᔨ ᕈᓴᓐ ᐊᐱᕆᓚᐅᖅᑐᖅ ᑕᒪᓐᓇ ᐱᖁᔨᕗᖔᕈᑎᒃ ᓂᕈᐊᕐᕕᒋᓂᐊᕐᒪᖔᑦᑎᒍ, ᑭᓯᐊᓂᓕ ᐊᑐᓕᖁᔭᒥᑦ 

ᐃᓚᖃᕐᓗᒍ. 

 

ᒪᐃᔭᐅᑉ ᑐᖏᓕᖓ ᓯᑏᕙᓐᓴᓐ ᓇᓗᓇᐃᖅᓯᑦᑎᐊᒃᑲᓐᓂᖁᔨᓚᐅᖅᑐᖅ ᑲᑎᒪᔨᒥᑦ ᕉᓴᓐᒥᑦ ᐊᑐᓕᖁᔨᒻᒪᖔᖅ 

ᖃᓄᐃᑦᑐᒥᑦ. 

 

ᑲᑎᒪᔨ ᕈᓴᓐ ᐅᖃᓚᐅᖅᑐᖅ ᕿᒻᒥᓕᕆᔨᒃᑯᑦ ᐊᔅᓱᕈᓐᓂᖅᓴᐅᓂᐊᕐᖓᑕ ᑮᓇᐅᔾᔭᔅᓴᖏᓐᓂᖅᓴᓅᕐᓗᒋᑦ 70−ᓂᑦ 

ᕿᒻᒥᓄᑦ. 

  

ᒪᐃᔭᐅᑉ ᑐᖏᓕᖓ ᓯᑏᕙᓐᓴᓐ ᐊᐱᕆᓚᐅᖅᑐᖅ ᑲᑎᒪᔨ ᐸᐸᑦᓯ ᖃᓄᐃᔅᓴᖏᒪᖔᖅ ᐊᓯᔾᔨᖅᑲ 

ᐱᒋᐊᕈᑕᐅᓯᒪᔪᖅ ᐊᑐᓕᖁᔭᐅᓂᖏᓐᓂ ᕿᒻᒥᓕᕆᓂᒥᕐᒥᑦ ᑮᓇᐅᔾᔭᔅᓴᖏᓐᓂᖅᓴᐅᔪᓄᑦ ᑐᕌᕐᓗᓂ. 

 

ᑲᑎᒪᔨ ᐸᐸᑦᓯ ᐊᖏᓚᐅᖅᑐᖅ, ᑲᑎᒪᔨᓪᓗ ᕉᓴᓐ.   

 

ᐱᖁᔨᕗᖔᕈᑎ #19-23 

 

ᐱᒋᐊᖅᑎᑦᑎᔪᖅ: ᑲᑎᒪᔨ ᐸᐸᑦᓯ            

ᐊᐃᑉᐲᔪᖅ: ᑲᑎᒪᔨ ᕉᓴᓐ  

ᑲᑎᒪᔩᑦ ᓈᒻᒪᓴᖅᑐᑦ ᐅᑯᓂᖓ ᓂᒃᓰᑦ ᑲᑎᒪᔨᕋᓛᖏᑦᑕ ᐊᑐᓕᖁᔭᖏᓐᓂ: 

 

1.  ᐃᖃᓗᐃᑦ ᐆᒪᔪᓕᕆᔨᒃᑯᖏᑦ ᐊᖏᕐᕋᑎᓐᖓ ᑮᓇᐅᔭᖏᓐᓂ ᑐᔅᓯᕋᖅᑐᑦ $5,465.00 ᑕᐃᒃᑯᓄᖓ 

ᑐᕌᖅᑐᖅ ᑮᓇᐅᔾᔭᔅᓴᓗᐊᓐᖏᑦᑐᓄᑦ. 

2.  ᐊᓕᐊᓇᐃᑦ ᐃᓕᓐᓂᐊᕐᕖᒃ ᒥᑕᑦᑎᓂᑦ ᑕᑯᔅᓴᐅᑎᑦᑎᓂᖏᑦ ᐃᓕᓐᓂᐊᑎᑦᑎᓂᕐᒧᓪᓗ ᑐᔅᓯᕋᐅᑎᒃ 

ᐊᒥᓲᓂᓕᒃ $2,000.00. 

3.  ᐅᖂᑕᖅ ᓴᓴᐃᔭᑎᒃᑯᑦ ᑐᔅᓯᕋᐅᑎᖏᑦ ᐱᔨᑦᑎᕋᕐᓂᕐᒨᖓᒐᔭᖅᑐᓂᑦ $10,000.00. 

4.  ᓄᓇᕗᑦ ᐅᖃᓕᒫᕐᒧᑦ ᑲᑎᒪᔨᖏᑦ ᑮᓇᐅᔭᓂᑦ ᑐᔅᓯᕋᖅᑐᑦ $19,209.93. 

5.  ᓯᑎᒃᑯᑦ ᐃᖃᓗᓐᓂ ᓄᓇᖃᑦᑎᐊᖅᑐᓕᕆᓂᕐᒧᑦ ᐸᕐᓇᐅᑏᑦ.  

  



ᑲᑎᒪᔩᑦ ᑲᑎᒪᓂᖏᑦ #02  

ᔮᓐᓄᐊᕆ 22, 2019 

ᒪᑉᐱᒐᖅ 12−ᖓ 13−ᓂᑦ 

ᐃᓘᓐᓇᖏᓐᓄᑦ ᓈᒻᒪᒋᔭᖅ ᑲᔪᓯᔪᖅ 

 

11. ᑎᑎᖅᑲᐅᓯᐊᑦ     

  

ᒪᕐᕉᒃ ᑐᑭᓯᒋᐊᕈᑏᒃ ᓴᖅᑭᖅᑕᐅᓚᐅᖅᑑᒃ. 

 

a)  NRI ᐊᕐᕌᒍᑕᒫᖅᓯᐅᑎᖓᓐᓂ ᐅᓂᒃᑳᑦ ᓇᐃᓈᖅᓯᒪᔪᑦ –   COMPASS ᖃᐅᔨᓴᕐᓂᖅ 

 

b)  NRI ᐊᕐᕌᒍᑕᒫᖅᓯᐅᑎᖓᓐᓂ ᐅᓂᒃᑳᑦ ᓇᐃᓈᖅᓯᒪᔪᑦ - ᐊᑐᓕᖅᑎᑕᐅᓂᖏᑦ ᓇᔾᔨᔪᓄᑦ 

ᓄᑮᖅᑕᐃᓕᒪᑎᑦᑎᓂᕐᒧᑦ ᐊᐴᑎᓂᑦ:  ᐱᐅᓯᕚᓪᓕᑎᑦᑎᓂᖅ ᐊᑐᖅᑕᐅᔪᓐᓇᖅᑐᓂᑦ ᐃᓄᓐᓂ 

ᐊᕐᓇᓂᑦ 

 

12. ᑲᓐᖑᓇᖅᑐᒃᑯᑦ ᑲᑎᒪᓂᖅ 

 

ᒪᓕᑦᑐᒋᑦ ᒪᓕᒐᖅ 22 (2) (a) CTV ᐱᖁᔭᖅ ᒪᓕᒐᕋᓛᓪᓗ 526 ᒪᓕᒐᖅ 67 

 

 ᐱᑕᖃᓐᖏᑦᑐᖅ   

 

13. ᑲᑎᒪᓂᖅ ᐃᓱᓕᑦᑐᖅ 

 

ᐱᖁᔨᕗᖔᕈᑎ #19-24 

 

ᐱᒋᐊᖅᑎᑦᑎᔪᖅ: ᑲᑎᒪᔨ ᓴᐳᑦ           

ᐊᐃᑉᐲᔪᖅ:  ᑲᑎᒪᔨ ᕉᓴᓐ             

 

ᑲᑎᒪᓂᖅ ᐃᓱᓕᑦᑐᖅ 6:58 ᐅᓐᓄᒃᑯᑦ. 

       ᐃᓘᓐᓇᖏᓐᓄᑦ ᓈᒻᒪᒋᔭᖅ ᑲᔪᓯᔪᖅ 

 

 

 

 

 

 

 

 

 

 

 

 

            

ᕉᒪᐃᓐ ᓯᑏᕙᓐᓴᓐ  

ᒪᐃᔭᐅᑉ ᑐᓪᓕᐊ 

  

                 

 

 

 



ᑲᑎᒪᔩᑦ ᑲᑎᒪᓂᖏᑦ #02  

ᔮᓐᓄᐊᕆ 22, 2019 

ᒪᑉᐱᒐᖅ 13−ᖓ 13−ᓂᑦ 

  

        

   ᐊᐃᒥ ᐊᐅᔪᔅᒪᓐ 

        ᐃᖅᑲᓇᐃᔭᖅᑎᓄᑦ ᐊᖏᔪᖅᑳᖑᑲᐃᓐᓇᖅᑐᖅ 

 

 

 

 

 

 

  

ᓈᒻᒪᒋᔭᐅᓂᖏᑦ ᑲᑎᒪᔨᓄᑦ 26 ᐅᓪᓗᒥ ᐅᕙᓂ ᕕᕝᕗᐊᕆ, 2019.   


